
SARRIA

O PSOE de Sarria presentou unha 
moción no pleno na que esixiu que 
a Torre da Fortaleza volva ser de do-
minio público, pero non foi aprobada 
pola abstención do PP e os votos en 
contra de Camiña Sarria. Así, ins-
taron ao Goberno local a que faga 
unha consulta á Dirección de Patri-
monio Cultural para determinar se 
se comunicou a compra tres meses 
antes de facela efecti va. De non ser 
así, din, a Xunta podería exercer o 
dereito de retracto e adquirir o mo-
numento para que fora público para 
os sarriaos, amparándose na Lei de 
Patrimonio Cultural de Galicia.

Ademais, pediron que se determi-
nen os niveis de protección da torre 
e de todos os elementos que forman 
parte dela, e se informe de calquera 
iniciati va para a transformación da 
contorna e que se faga o necesario 

para preservala. Destacan que este 
é un Ben de Interese Cultural e unha 
construción emblemáti ca, polo que 
temen que se poida “danar de xeito 
irreparable a súa contorna”.

O PSOE esixe que a Torre da 
Fortaleza volva ser do Concello

O PP propón un plan 
de dinamización para a 
Praza de Abastos

O PP de Sarria propón a elabo-
ración dun plan de dinamización 
integral para o aproveitamento da 
praza de abastos que leva sema-
nas pechada “ante a pasividade do 
goberno municipal”. Os populares 
instarán ao goberno local no ple-
no a elaborar este plan no que se 
inclúan programas de promoción, 
mellora da infraestrutura e moder-
nización das instalacións co fi n de 
adecualas ás necesidades de novos 
comerciantes e usuarios.
Os concelleiros cren que “este 
plan debe contemplar a parti ci-
pación acti va dos comerciantes e 
outros actores locais” e incluír “o 
establecemento dun sistema de 
seguimento e avaliación para me-
dir a efecti vidade das accións im-
plementadas, asegurando así unha 
mellora conti nua e a adaptación do 
plan ás necesidades cambiantes 
dos comerciantes e usuarios”.
A praza de abastos de Sarria foi 
historicamente un punto de acti vi-
dade comercial, pero “nos últi mos 
anos veu sufrindo unha diminución 
na acti vidade que se traduce nun-
ha perda de afl uencia de visitantes 

e de comerciantes ata chegar á 
situación actual na que non pa-
rece que exista preocupación nin 
planifi cación por parte do gober-
no municipal para garanti r a súa 
conti nuidade”, segundo lamenta a 
portavoz, Carmen José López.
“É necesario adoptar medidas 
para revitalizar este servizo e 
facelo máis atracti vo, tanto para 
posibles praceiros como para 
visitantes. A dinamización des-
te espazo, nunha das rúas máis 
transitadas da vila, non só pode 
contribuír ao desenvolvemen-
to de pequenos produtores e 
emprendedores, senón tamén 
a favorecer a economía local e 
promover o encontro e cohesión 
social entre os veciños”, segundo 
defende a popular.
López sinala que “é esencial po-
tenciar este espazo a través de 
accións innovadoras que inte-
gren a oferta tradicional e novas 
acti vidades culturais e gastronó-
micas, melloras na infraestrutura 
e o fomento da oferta comercial, 
así como a adecuación do espazo 
aos novos hábitos de consumo”.

O BNG de Sarria presentou unha 
moción no pleno, que foi aprobada, 
na que pediu ao Goberno municipal 
que aumente os horarios de apertu-
ra da piscina climati zada de Sarria.
Así, explican que lles chegaron 
queixas de diferentes usuarios debi-
do á “masifi cación que está a sufrir 
a piscina municipal e que lles está a 
difi cultar a normal prácti ca na nata-
ción, como viñan facendo ata agora”. 
Este aumento de usuarios débese 
en boa parte ao peche temporal da 
piscina climati zada de Monforte, e 
aínda que o grupo municipal do BNG 
non ten datos ofi cias, algunhas fon-
tes, din, sitúan o crecemento en máis 
de 300 usuarios, “o que claramente 

fai que sexa necesario un aumen-
to de horarios para que todos poi-
dan desfrutar desta instalación en 
opti mas condicións”. Efrén Castro, 
portavoz municipal do BNG, decla-
rou que “agardamos que o goberno 
municipal teña a sufi ciente cintura 
como para adaptar a instalación a 

unha situación puntual que se esta 
a producir polas obras na piscina de 
Monforte”, e rematou dicindo que 
“esperamos que se aumente o hora-
rio de apertura cando menos men-
tres dure o peche da de Monforte 
para que todos poidamos desfrutar 
desta instalación con normalidade”.

O BNG pide que se aumenten os 
horarios da piscina municipal

Os tres partidos da oposición de 
Sarria, BNG, PSOE e PP, denun-
cian a situación na que derivou o 
servizo do matadoiro municipal 
pola “inacción” ou “mala xes-
tión” do Goberno local. 

DENUNCIAS DO BNG. Os nacio-
nalistas presentaron unha mo-
ción no pleno instando ao Go-
berno de Camiña Sarria  a que 
reabra o matadoiro de forma 
inmediata que foi aprobada por 
todos os partidos da oposición. 
“O Goberno enganou aos veci-
ños, pois o seu relato oficial era 
que o peche do matadoiro era 
temporal, para pechalo e cun 
anuncio da posibilidade de que 
caia en mans privadas”, feitos 
que cualificaron como “moi gra-
ves”. Ademais, o portavoz, Efrén 
Castro, mostrouse moi preocu-
pado pola situación na que “a 
incapacidade do alcalde deixa 
ao sector cárnico de Sarria”. E 
valorou o momento no que se 
fai este anuncio, xa que “pechar 
o matadoiro neste época é do-
bremente grave, xa que non só 
afecta aos profesionais do sec-
tor, senón que tamén deixa na 
estacada a moitos particulares 
que tiñan planificado facer as 
súas matanzas no matadoiro 
municipal”. 
Así, “dende o BNG imos poñer 
todos os nosos medios para que 
o matadoiro municipal volva 
funcionar, non imos permitir 
que as mentiras do alcalde nos 
deixen sen un servizo esencial”.
Por iso, convocaron unha con-
centración o pasado 22 de outu-
bro diante da Casa do Concello 
para esixir ao Goberno local que 
non peche o matadoiro á que 

asistiron veciños e profesionais 
do sector da carne de Sarria. 
Durante o pleno, Efrén Castro 
engadiu que “xa sabemos que é 
complicado xestionar o servizo, 
pero non pode deixar de apos-
tar por un servizo necesario só 
por ser complicado, se non, é 
mellor que non sexa alcalde”.

ESIXENCIAS DO PP. Pola súa par-
te, o PP de Sarria considerou que 

a “deixadez” do Goberno munici-
pal co matadoiro foi “premedita-
da para abocar ao servizo á pará-
lise actual” e cre que a situación 
do matadoiro é a “consecuencia 
directa da decisión de Garrido 
de desfacerse do deste servizo 
municipal. Atendendo ao acon-
tecementos dos últimos meses, 
“resulta evidente que hai unha 
clara estratexia para rematar con 
este servizo”, argumentan. 
Así, esíxenlle ao Goberno local 
que “arranxe as avarías e que 

abra o matadoiro de forma in-
mediata. Iso é o primeiro”, su-
bliñan. 
Ademais, instan a levar a cabo as 
reparacións necesarias de cara 
a garantir, de forma urxente, o 
funcionamento do matadoiro 
nunha época no que este servi-
zo é especialmente necesario, 
non só para o sector, senón para 
usuarios particulares”. Tamén, 
piden a comparecencia da con-

celleira responsable do matadoi-
ro, Geni Valcárcel, co fin de que, 
no próximo pleno ordinario ou 
extraordinario, “informe sobre a 
xestión do servizo e responda de 
forma clara e detallada ás pre-
guntas formuladas polos mem-
bros da corporación municipal 
e defina a planificación e estra-
texia para garantir a continuida-
de do servizo”, indican.
Os concelleiros do Partido Popu-
lar avogan pola unidade de toda 
a oposición para evitar que con-

tinúe a situación de peche, “o 
de Camiña Sarria é un goberno 
en minoría, se todos os grupos 
da oposición temos claro que o 
obxectivo común é a continui-
dade do matadoiro, a estratexia 
é clara: sumar as forzas para re-
verter a situación”. 

CRÍTICAS DO PSOE. Finalmente, 
os do PSOE presentaron unha 
moción pedindo a dimisión do 
alcalde pola deriva do servi-
zo do matadoiro, denunciando 
a “absoluta falta de xestión e 
responsabilidade” do Goberno 
local e acusan a Camiña Sarria 
de “inacción e falta de control”, 
polo que faltan 175.924 euros 
en taxas.

Así, coa moción aprobada polos 
demais grupos da oposición, os 
socialistas dixeron que o alcal-
de é “responsable do peche do 
matadoiro, xa que é produto da 
súa incompetencia e desidia”. 
Aseguran que o peche producirá 
unha “perda económica e de ca-
pacidade de centralidade do sec-
tor gandeiro para o concello con 
respecto á comarca”. Benjamín 
Escontrela, portavoz do PSOE, 
durante o pleno, sostivo que Ga-
rrido sempre intentou converter 

este servizo público nun servizo 
privado e “non parará ata conse-
guilo”.

CONTESTACIÓN DO GOBERNO 
LOCAL. Desde o Goberno local in-
ciden en que nunca quixeron pe-
char o servizo do matadoiro, se-
nón que se propuxo o cambio de 
xestión, polo que se mantiveron 
reunións cos profesionais do sec-
tor cárnico para informalos sobre 
a situación económica e técnica 
do matadoiro, e ofreceron unha 
solución baseada en que foran 
eles mesmos, os profesionais do 
sector, quen asumiran a xestión. 
Porén, desde o Goberno local din 
que “non estiveron interesados”. 
Durante o pleno, Claudio Garrido 
defendeu que nunca dixo que o 
matadoiro ía pechar, pero tam-
pouco pode asegurar cando po-
derá abrir. Di que están valorando 
“todas as opcións existentes para 
poder promover a reapertura 
do matadoiro”, pero lembra que 
o Concello de Sarria “non pode 
asumir o custo do servizo”. Así, 
argumentou que se fixo desde o 
Concello un estudo económico 
que deixa claro que “é imposible 
que o Concello de Sarria xestione 
o servizo; hai unha falta de viabi-
lidade económica evidente”.
Ademais, o alcalde explica que 
se reunirá coa conselleira de Me-
dio Rural da Xunta para chegar a 
algún acordo e que a entidade 
autónoma poida financiar dal-
gunha maneira a supervivencia 
do servizo. Desde Camiña Sarria 
sosteñen “que é o único mata-
doiro municipal da zona”, pero 
que “os concellos non teñen a 
obriga de ter un matadoiro mu-
nicipal de xestión pública”. O de 
Sarria é o único matadoiro muni-
cipal que queda en Galicia, o que 
para a oposición, din, “non é un 
problema, senón unha oportuni-
dade”. Finalmente, Garrido des-
tacou que fará “todo o posible 
para volver abrir o matadoiro, 
pero con outra xestión”.

Goberno local e oposición 
enfróntanse polo matadoiro

Pode contarnos cando nace a 
Asociación?
A Asociación nace en 1998 impul-
sada polo Instituto de Desarro-
llo Comunitario de Galicia, que 
levaba a cabo proxectos na ruta 
xacobea e, ao seu paso por Sa-
rria, desde o Instituto viron con 
sorpresa a cantidade de anticua-
rios que había na vila, polo que 
se nos propuxo ás persoas que 
rexentabamos as tendas, impartir 
un curso ou crear unha coopera-
tiva. Fixemos así o curso, ao que 
acudiron 15 rapaces e de aí saíu 
unha cooperativa e, dela, unha 
asociación. A min pedíronme que 
asumira o posto de presidenta e 
ata hoxe. En Sarria había materia 
prima para formar unha asocia-
ción porque temos tendas de an-
ticuarios, xa que hai moita tradi-
ción de coleccionar antigüidades 
e tamén había xente que levaba 
os seus produtos a feiras, polo 
que unha asociación podía ser 
unha iniciativa moi bonita nun 
pobo pequeno como este, no que 
hai xente preocupada polo noso 
patrimonio. 
Como evolucionou a asociación?
No momento de crear a asocia-
ción, eramos 8 ou 9 anticuarios. 
Isto seguiu un tempo e logo hou-
bo xente que marchou de Sarria 
e houbo un parón. Agora, empe-
zamos a pensar que sen a aso-
ciación non se fai nada porque 
para pedir axudas é imposible, 
pero como colectivo si. Polo que 
ano pasado unha das persoas dos 
anticuarios dixo que había que 
retomala e puxémonos en mar-
cha con dúas persoas novas e seis 

que quedamos de antes. En total, 
somos 6, 4 con tenda e 2 sen ten-
da pero que teñen os seus produ-
tos en naves e que levan a feiras, 
así como se implican nas activi-
dades que facemos. Con todo, 
quixemos recuperar o mercado 
Quilate, que se celebra o primei-
ro sábado de cada mes, cuxo im-
pulsor foi Gerardo, que está en-
tre A Coruña e Sarria e intentou 
que volveramos facelo. Porén, os 
tempos cambiaron e as antigüi-

dades tamén, polo que non é tan 
fácil como antes, porque a xente 
compra a través de portais en vez 
de vir aos mercados, pero segui-
mos enchendo a rúa Porvir, onde 
están os acuarios.
Cales son os valores que se que-
ren transmitir desde a asocia-
ción?
Nós, o que queremos impulsar 
desde a asociación, é que a xen-

te saiba que seguimos aí a pesar 
das situacións económicas e que 
somos  xente seria, que hai se-
gundas xeracións e que veñen os 
fillos e netos desa xente que co-
lecciona. Queremos conservar o 
patrimonio, a pesar da xente que 
di que nos anticuarios nos apro-
veitamos. Quen vén vender sabe 
os prezos, e nada é de máis. Nós 
o que facemos é comprar, restau-
rar, que é importante darlle unha 
segunda vida ás pezas, facémos-
lles tratamentos e mantemos ese 
patrimonio. É dicir, recuperamos 
cousas que son nosas e que ás 
veces están fóra de Galicia e traé-
molas. Por exemplo, mesas gale-
gas do século XVII, elementos de 
Sargadelos de 1860... atopámolo 
fóra e recuperámolo. Conserva-
mos e recuperamos o patrimonio, 
poñemos en valor e presentamos 
eses elementos á xente. É máis, 
nós na rúa Porvir, onde están os 
anticuarios, facemos un museo 
desde as 09.00 ás 20.00 horas, xa 
que debido ao Camiño Francés, 
pasa moita xente e moitas veces 
os peregrinos son apaixonados 
das antigüidades.
Por que é importante poñer en 
valor as antigüidades?
A xente di que as antigüidades 
pasan de moda, pero teñen di-
ferentes compradores, a xente 
nova busca un estilo máis con-
temporáneo ou vintage e gús-
talle, buscan coleccionismo de 
marcas, como Cocacola. As anti-
güidades non pasan de moda e 
nós estamos ao loro para saber 
cales son as tendencias, como o 
moble dos anos 60.

Sarria é o punto central dos anti-
cuarios en Galicia?
En Galicia existe a Asociación de 
Anticuarios de Galicia e esa é a 
máis importante, pero a nivel lo-
cal penso que somos nos os úni-
cos. Poñemos no mapa a Sarria, 
somos referentes, e é un campo 
moi versátil, porque os anticua-
rios temos diferentes estilos e 
aquí en Sarria atopas todo tipo de 
antigüidades. Alguén que veña 
aquí non ten necesidade de mo-
verse, e incluso hai xente que vén 
e queda en Sarria durmir porque 
queren estar na feira de antigüi-
dades.
A feira como adoita ser, para 
quen non a coñeza?
A verdade é que a xente se sor-
prende cando vén á feira. Este 
ano fíxose en maio e choveu, pero 
veu xente de toda Galicia e de 
fóra que se sorprendeu con todo 
o que había. Acudimos a algun-
has feiras e, modestia aparte, que 
bos somos; porque temos tanto... 
Sempre estamos en plan humilde, 
pero temos unhas tendas cheas 
de cousas que están xenial. Este 
ano, ademais, coincidiron tres 
eventos: a feira de antigüidades, o 
Rally de Regularidad Vila de Sarria 
do Club Clásicos e a carreira Pre-
torian Race, o que foi un acerto, 
porque se achegaron persoas de 

moi diverso tipo. Polo que o ano 
que vén apostaremos por manter 
a feira coincidindo con estes even-
tos e sumar novas iniciativas para 
promover unha maior presenza 
do público interesado. O Concello 
sempre apoiou a feira, a pesar de 
non estar en activo a asociación e 
encargouse de organizala, agora 
queremos volver a facelo nós.
Que máis actividades se realizan 
no marco da asociación?
Isto ten moitas posibilidades. 
Ademais de divulgar con folletos 
de información e historia, acudi-
mos a feiras onde atopamos máis 
patrimonio e tamén mostramos o 
noso. Como actividade novidosa, 
o ano pasado fixemos unha feira 
de Nadal que estivo moi ben e es-
peramos que este ano poidamos 
facela de novo. Logo, como ini-
ciativa próxima, gustaríanos facer 
o Camiño de Santiago con rutas 
de fin de semana, empezando en 
Triacastela, e que cada sábado de 
cada mes ir percorrendo un traza-
do para acabalo a finais de ano en 
Santiago. Todo isto, dando a co-
ñecer o noso patrimonio ao lon-
go do Camiño. Por outra parte, 
non faremos formacións porque 
non dispoñemos de local, pero 
se o concello nos permite contar 
cun espazo, con certa autonomía 
para facer cursos, estaría xenial.

“O noso labor é conservar 
e recuperar o patrimonio”
Falamos con Carmen Rodríguez, presidenta da Asociación de Anticuarios 
e Restauradores San Lázaro que xorde en 1998 e volve de novo en 2023

“A nivel local somos 
a única asociación de 
anticuarios de Galicia. 

Por iso, poñemos 
a Sarria no mapa, 

sendo referentes no 
sector e ofrecendo 
diferentes estilos. A 
xente chega a Sarria 
e atopa todo o que 

busca”

O Concello de Sarria informa da 
axenda cultural da vila durante o 
mes de novembro, que comezou 
o 31 de outubro co cine infantil 
polo Samaín e o venres 1 coa se-
sión de contacontos. Xa o día 9, 
terá lugar o Festival San Martiño 
e Louseiro e o día 10 terá lugar 
a representación teatral ‘Asesi-
nato en Brooke Manor’ de Falca-
trueiros de Monterroso.
Os días 11 e 12 a Casa da Cul-
tura acollerá a exposición de 
cogomelos realizada nas Xorna-
das Micolóxicas da Asociación A 
Muiñeira e o día 15 presentarase 
o libro ‘Guía micolóxica básica 
da provincia de Lugo’, tamén na 
Casa da Cultura.
Pola súa parte, o día 17 rematará 

o ciclo teatral Fegatea coa obra 
de Rebuldeira Teatro, ‘Os vellos 
non deben namorarse’.
O 23 de novembro terá lugar 
o concerto de Santa Cecilia na 
Igrexa do Rosario ás 20.00 ho-
ras e o día 24 haberá un obra-
doiro de Arte Colaborativa 25N 
ás 17.00 horas, mentres que ás 

20.00 horas terá lugar a proxec-
ción do filme ‘Madame Curie’.
Finalmente, o día 30 de novem-
bro a Casa da Cultura acollerá a 
proxección ‘Los mundos de Cora-
line’ e o 1 de decembro volverá o 
teatro coa representación de ‘A 
pousada do tru-tru’ de Desfeita 
Teatro.

Sarria acolle un amplo programa 
cultural durante novembro

A Plataforma Diversa Infantil da Co-
marca de Sarria ofrece dúas activi-
dades para este curso 2024/2025 a 
centros educativos, Asociacións de 
Nais e Pais (ANPAS), servizos de aten-
ción temperá (SATs), centros de te-
rapias infantís, asociacións, centros 
culturais, concellos, etc., da Comarca 
de Sarria. A primeira actividade é o 
préstamo do xogo colaborativo ‘Ci-
dades accesibles’, co que se traba-
llan conceptos sobre discapacidade, 
accesibilidade e barreiras sociais, ar-
quitectónicas e comunicativas. Este 
está recomendado para alumnado 
de Educación Primaria e primeiros 
cursos de Educación Secundaria.
Así, informan de que hai unhas se-
manas Diversa Infantil colaborou co 

IES Xograr Afonso Gómez de Sarria, 
onde o alumnado puido probar o 
xogo e pasar a formar parte do mo-
vemento #aulasdiversas.
Por outro lado, a segunda activida-
de consiste no contacontos co libro 
‘Pedro, o piloto de gaivotas’, do es-

critor Manuel Darriba, que tamén 
forma parte da plataforma. Darriba 
falará de diversidade funcional e 
inclusión a través do seu álbum in-
fantil ilustrado. Esta iniciativa está 
recomendada para alumnado de 
Educación Infantil e Primaria.

Diversa Infantil ofrece actividades 
para promover a inclusión

O mago Roberto Lolo de Sarria 
anuncia que o vindeiro 16 de no-
vembro o Adarve de Sarria volverá 
acoller unha iniciativa máxica para 
todas as persoas de Sarria e de fóra 
que queiran desfrutar da ilusión. 
Desta maneira, haberá dous espec-
táculos, un infantil ás 18.30 horas, 
e outro para adultos ás 22.30 horas 
exclusivo para 60 persoas na parte 
traseira do local, polo que informa 

de que será necesario reservar a 
través do número 663 340 067.
Nesta ocasión, contarase con Xulio 
Merino, un mago galego recoñeci-
do polo seu talento e creatividade 
no mundo da maxia e do ilusionis-
mo. A súa maxia combina trucos 
sorprendentes con narracións que 
captan a atención do espectador, 
ofrecendo un espectáculo cheo de 
misterio e entretemento.

O mago Xulio Merino 
protagonizará unha nova 
iniciativa máxica na vila

A Asociación Sarricanta pon en 
marcha, como todos os anos, 
algún cursos da man do Conce-
llo de Sarria para ofrecer á cida-
danía sarriá e que poidan des-
frutar de actividades artísticas, 
ademais de poder formar parte 
do coro.
Así, todos os mércores terá lu-
gar un curso de pintura ao óleo 

impartido por Marisol Vázquez 
en horario de 20.30 a 22.30 ho-
ras no centro Breogáns.
Pola súa parte, todos os xoves 
impartirase un curso de talla 
en madeira e iniciación á orfe-
brería no que o guía será José 
Luis Morales. O horario será de 
20.00 a 22.00 horas e terá lugar 
na Feculera.

A Asociación Sarricanta 
organiza dous cursos 
para a cidadanía sarriá 

Sarria acolleu o Festival Esmor-
ga Fest, ao que acudiron centos 
de persoas a pesar do mal tem-
po do sábado, polo que os or-
ganizadores sostiveron que esta 
edición foi “un éxito”.
Así, o evento, que tivo lugar os 
días 25 e 26 de outubro, co-
mezou o venres na sala Litmar 
cos grupos Atención Tsunami, 
Ezpalak, Mourn, Nudozurdo, 
Cora Yako, Los Manises e Schulz 
DJ; mentres que o sábado, ade-
mais da sala Litmar, houbo ac-
tuacións na Sociedad Cultural 
La Unión da man de Carmela, 
Tristón DJ, Terror Erótico, Terrae 
DJs y Músculo. Xa pola tarde, na 
Litmar, foi a quenda de El Chi-
co López, Bernal, Ghostwoman, 

Triángulo de Amor Bizarro, Pe-
rro, Maquina, Sutan e Jor Ginho.
Os sarriaos, sarriás e demais 
persoas que se achegaron a Sa-
rria para desfrutar do evento 

puideron desfrutar da música 
‘underground’ cun moi bo am-
biente e os organizadores xa es-
tán pensando na edición do ano 
que vén.

Os organizadores do Esmorga Fest 
dixeron que foi todo “un éxito”

A Asociación A Muiñeira de Sarria 
organiza no mes de novembro as 
súas xornadas micolóxicas co fi n 
de promover diversas acti vidades 
arredor do mundo da micoloxía.
Desta maneira, a primeira delas 
será o vindeiro 8 de novembro ás 
20.00 horas na Casa da Cultura. 
Esta será unha charla coloquio de 
introdución á micoloxía que im-
parti rá o presidente da asociación, 
José Folgueiras, e Miguel Raposo.
Pola súa parte, o sábado 9 terá lu-
gar unha excursión en bosques de 
frondosas do Val do Mao, no Con-
cello do Incio, dirixida por Miguel 
Raposo. Nesta ocasión, as persoas 
parti cipantes identi fi carán e reco-
llerán cogomelos a parti r das 9.30 
horas, parando para comer no 

campo.
Xa o día 10, domingo, haberá ou-
tra saída para recoller cogomelos 
nos piñeirais de Santalla de Arxe-
mil, en Sarria, neste caso guiada 
por José Folgueiras a parti r das 
9.30 horas e cunha comida nun 

restaurante de Oural.
Con todo, na tarde do domingo 
comezara a montar a exposición 
micolóxica no baixo da Casa da 
Cultura, que estará aberta para o 
público os días 11 e 12 de novem-
bro.

A Asociación Os Gorriós de Louseiro 
organiza o San Marti ño Caníbal o 
vindeiro sábado, 9 de novembro, no 
campo da festa da parroquia sarriá. 
Coa colaboración da Deputación de 
Lugo, o Concello de Sarria, a ACDE 
O Buril e Moncho Moda, todo co-
mezará coa sesión vermú da man 

de Mekanika Rolling Band, seguido 
do xantar popular. Xa pola tarde, ás 
18.00 horas, terá lugar a animación 
infanti l con Brais das Hortas co seu 
‘Consertasso na Horta’ e a parti r 
das 20.00 horas será a verbena con 
Teresiña, Baixo Zero, Manu Kasoa-
parte, Nuit Bleue e Skanderani.

Os Gorriós organiza o 
San Martiño Caníbal

A Asociación A Muiñeira organiza as 
súas tradicionais Xornadas de Micoloxía

Hospitaleros sin Fronteras, a 
ONG sarriá, vén de informar 
de que se conseguiu escolari-
zar a 44 nenos talibé das dúas 
daaras coas que colaboran en 
Senegal.
Así, veñen de entregarlles ma-
terial escolar para que poidan 
comezar o curso, xa que para 
algún deles será a primeira vez 

na escola.
Porén, destacan que seguirán 
traballando para que o ano 
que vén poidan sumar moitos 
máis alumnos o vindeiro ano 
coa axuda dos socios e coas 
accións que fomentan, como o 
desenvolvemento dos merca-
dos solidarios que se realizan 
en Sarria.

Hospitaleros sin Fronteras 
escolarizou a 44 nenos talibé

A escritora, que estuda Tradu-
ción e Interpretación na Univer-
sidade de Vigo, sostén que a súa 
paixón pola escritura vén dende 
ben pequena: “A verdade é que 
sempre me encantou que me le-
sen contos e ler, e cando apren-
dín a escribir, empecei escribin-
do contos. Tardei un pouco en 
interesarme pola poesía, pero 
cara aos 16 ou 17 anos empe-
cei a ler poesía contemporánea 
e comecei a escribir poesía. Así, 
presentábame a certames no 
Instituto Xograr Afonso Gómez 
de Sarria ou noutros”, explica.
Porén, nunca escribira un poe-
mario, é dicir, un conxunto de 
poemas en conxunto. Naila di 
que foi un proceso “natural”, no 
que foi escribindo “sobre o que 
se me ía ocorrendo. Eran poe-
mas sobre os meus recordos de 
cando era pequena, dos meus 
sentimentos máis profundos e 
momentos vividos en familia 
que derivaron no título (De)ca-
tarse, que é un xogo de palabras 
no que expoño que eu sinto a 
poesía como unha catarse, unha 
liberación; mentres que tamén 
creo que ‘decatarse’ é como hai 
que vivir, sendo moi conscientes 
do que sucede ao noso redor e 
tamén dentro de nós mesmos”, 
afonda a escritora.
Así, explica que este poemario é 
un conxunto de poemas intimis-
tas sen unha liña argumental, 
co que decidiu presentarse ao 
Premio Francisco Añón de poe-
sía que outorgaba un recoñece-
mento de diñeiro en metálico e a 
publicación da creación poética, 

que se produciu en maio deste 
ano 2024. Así, conseguiu gañar, 
aínda que ela non contaba con 
tal acontecemento: “De verda-
de que eu non contaba con ga-
ñar, porque ás veces presentas 
as cousas e logo esquéceste de 
que o presentaches. Cando me 
chamaron, non mo cría. O me-
llor de todo foi que se cumpriu 
o meu soño, que era publicar un 
poemario. Era algo que sempre 
quixen e facíame moita ilusión. 
Estiven como unha pequena 
cando me mandaban da edito-
rial as maquetas, foi un proceso 
duns meses que vivín con moita 
ilusión”, expresa.

SARRIA, FONTE DE INSPIRA-
CIÓN. Por outra banda, di que 
Sarria é unha fonte de inspira-
ción porque “é onde vivín desde 
sempre, onde se desenvolveu a 

miña vida, onde teño as miñas 
amizades”. Ademais, destaca, “é 
unha vila da que non te conse-
gues desprender nunca, xa que 
hai un sentimento moi forte de 
pertenza e de comunidade, e é 
moi importante sentir que per-
tences a un lugar”. 
Tamén destaca que este ano ga-
ñou outro certame coa súa obra 
‘La anarquía de los párpados’, 
concretamente, o Premio de 
Poesía Acouga Casa dos Poetas 
de Celanova e está a espera da 
publicación. 
E, con respecto aos proxectos 
futuros, Naila sostén que segui-
rá escribindo, compatibilizando 
os poemas coa súa profesión no 
mundo da tradución literaria, 
que é a onde se quere orientar. 
Para ela, transmitir sentimentos 
“son as cousas que nos fan hu-
manos”. 

“Para min, a poesía é unha 
catarse, unha liberación”
Naila González presentou na Casa da Cultura de Sarria o seu poemario co 
nome (De)catarse, despois de gañar o Premio Francisco Añón de poesía

O Centro de Atención a Persoas 
con Discapacidade (CAPD) de 
Sarria vén de celebrar os seus 30 
anos, momento no que o dele-
gado territorial da Xunta, Javier 
Arias, felicitou ao conxunto dos 
traballadores por implicarse día 
a día para prestar a mellor aten-
ción aos usuarios. Arias partici-
pou na xornada de convivencia 
xunto co director, Luis Pardo, os 
residentes e as familias.
O programa incluíu a gala musi-
cal ‘Ti si que vales’, con actua-
cións dos propios usuarios; o 
espectáculo do mago Roberto 
Lolo; animación a cargo dun Dj 
e unha exhibición de fotografías 
das actividades e excursións 
realizadas durante todo o ano. 
Tamén hai unha mostra perma-
nente de traballos elaborados 
polos residentes. Así mesmo, o 
delegado visitou unha exposi-
ción de Hospitaleiros sen Fron-
teiras.
O CAPD de Sarria, dependente 
da Consellería de Política Social 
e Igualdade, conta con 182 pro-
fesionais e 120 prazas. Presta 
un servizo integral, dende os 
coidados básicos ata atención 

sanitaria, fisioterapia, terapia 
ocupacional e formación nas 
súas aulas e talleres.
Entre as últimas melloras im-
plantadas, destaca a aposta 
pola introdución das novas 
tecnoloxías nas aulas, coa in-
corporación de encerados dixi-
tais, tablets, gafas de realidade 
virtual e outro equipamento 
tecnolóxico que brinda moitas 
posibilidades aos usuarios para 
potenciar as súas habilidades. 
Así mesmo, neste momento 
estanse a executar obras de re-
forma en baños e almacéns, no 
marco das actuacións que reali-
za periodicamente a Consellería 
para actualizar e modernizar as 
instalacións.
O mago Roberto Lolo xa actua-
ra no CAPD en abril deste ano 
cun espectáculo de maxia, un 
evento que definiu como “ac-
tuacións de moito sentimento e 
moi emotivas que te fan sentir 
cheo o corazón”. Por iso, o artis-
ta sarriao agradeceu a confian-
za da entidade para contar con 
el unha vez máis e nun evento 
como a celebración dos 30 anos 
desde que se puxo en marcha.

O CAPD celebrou os 
seus 30 anos en Sarria

“Necesitamos un Auditorio 
para acoller ao noso público”
Falamos con Rocío Magalí Peccatiello Rey, vogal e presidenta da asociación 
Rebuldeira Teatro de Sarria, promotora de diversas iniciativas culturais na vila

Rebuldeira Teatro de Sarria vén de 
poñer en marcha o ciclo de teatro 
Fegatea despois de celebrar a tercei-
ra edición da Mostra Iván Tourón 
Morais. “A mostra é unha homenaxe 
ao noso compañeiro Iván. En 2022 
decidimos organizala, polo que este 
é o terceiro ano que se fai, e a verda-
de é que este ano arriscamos moito 
traendo as propostas que trouxe-
mos. Das 5 actuacións, tres foron 
diferentes a anos anteriores, non 
foi o típico teatro, senón que foi di-
ferente. Por exemplo, veu un grupo 
con diversidade funcional e tivo moi-
tísimo éxito, e trouxemos outra peza 
que falaba de violencia de xénero. É 
dicir, non é comedia sen máis, inten-
tamos crear unha mente máis aberta 
no tema do teatro para que a xente 
poida dicir se lle gusta ou non, xa 
que se o ven, poden opinar”, explica. 
“Estamos creando conciencia teatral 
e fidelidade para a cultura do teatro, 
xa que a xente en Sarria xa sabe que 
a partir de setembro e ata decem-
bro incluído, todos os domingos ás 
20.00 horas teñen unha cita na Casa 
da Cultura e vemos que á xente lle 
gusta moito este mundo arredor do 
teatro”, destaca.
Así, valora a evolución do grupo tea-
tral desde a súa creación en 2011 
como algo “moi positivo, xa que 
cada vez que actuamos, enchemos 
a Casa da Cultura”. E lembra antes 
eran 17 persoas, porque había unha 
aula de teatro municipal en Sarria 
creada como unha actividade do 
Concello, e da que naceu despois a 
asociación Rebuldeira Teatro. “Como 
había certames aos que non se po-
dían presentar, decidiron crear a 
asociación e durante a pandemia da 

Covid truncouse a aula de teatro e 
só quedamos nós como asociación, 
que ademais o tivemos difícil para 
subsistir”, explica. Agora hai nove 
persoas que “están completamente 
comprometidas”. A presidenta ar-
gumenta que “é mellor ter poucas 
persoas pero que están ao 100 %, xa 
que o teatro é unha actividade que 
esixe moito compromiso e non hai 
substitutos, se falta unha persoa, te-
mos que cancelar a actuación. Polo 
que hai menos xente, pero funciona-
mos mellor porque hai implicación 
total”, sostén.
Por iso, no ciclo de teatro Fegatea 
que se desenvolveu desde o 27 de 
outubro e segue ata o 17 de novem-
bro, están vendo tamén unha moi 
boa acollida por parte da veciñanza 
de Sarria, aínda que “non arriscamos 
tanto como na Mostra de Teatro 
Iván Tourón Morais”, explica Rocío. 
“Todos os anos intentamos traer un 
grupo de cada provincia de Galicia e 
este ano non o conseguimos, porque 
nos faltou Ourense, pero compensa-
mos con outros grupos”, explica.
 
AS NECESIDADES DA ASOCIACIÓN. 
Por outra banda, Rocío Magalí re-
coñece que o labor na asociación é 
“duro” e que ten “moita esixencia”. 
“Eu levo de presidenta estes últi-
mos tres anos e hai moita burocra-
cia, é complicado porque hai moita 
xestión, hai que falar cos grupos, or-
ganizar a onde imos, preparar todo 
para os que veñen, falar cos conce-
llos... e sempre buscamos mellorar 
no grupo”, comparte. 
Así, di que agradecen a axuda por 
parte do Concello de Sarria porque 
“nos deixa o local de ensaio na Casa 

da Cultura e un local na Feculera 
para gardar o atrezzo e a esceno-
grafía; así como tamén colabora nas 
actividades que facemos, como na 
Mostra e no ciclo Fegatea. Por ou-
tra parte, reciben unha aportación 
económica por cada representación 
que fan nos diferentes concellos e 
solicitan as axudas do apartado de 
Cultura da Deputación de Lugo para 
poder facer fronte a traer a Sarria a 
grupos profesionais de teatro e pa-
gar a escenografía, o técnico de son 
e o de luces, e ao profesor de tea-
tro durante todo o ano, xa que non 
contan con subvencións nin cotas 
de socios.
Con todo, a presidenta de Rebul-
deira Teatro defende que terán 
que buscar outro lugar para gardar 
a escenografía que teñen agora na 
Feculera, pero sobre todo deman-
da un auditorio. E prosigue: “Agora 
temos tantas persoas que con 120 
butacas queda o espazo xusto”.  Hai 
xente que queda de pé ao fondo ou 
nos laterais e tampouco é un sitio 
habilitado para persoas con diver-
sidade funcional, como persoas en 
cadeira de rodas, xa que a pesar de 
poder acceder á Casa da Cultura, 
non hai espazo para que vexan a ac-
tuación, teñen que quedar atrás ou 
cortando o paso aos demais”, razoa.
Estas medidas son necesarias, para 
Rebuldeira Teatro, porque “o teatro 
é parte da cultura, como é a músi-
ca, o cine ou a danza, é dicir, é unha 
parte máis e é súper importante en 
xeral pero tamén para Sarria, por iso 
hai que manter viva a asociación e 
as iniciativas que fomentamos”, su-
bliña. “A xente de Sarria ten que ir 
ao teatro”.

ÉXITOS E PROXECTOS FUTUROS. 
Xustamente, a presidenta de Re-
buldeira Teatro pon en valor o es-
forzo que fixeron para que despois 
da pandemia o grupo de teatro 
seguira adiante porque “o teatro 
permite que teñas un momento no 
te desfás das túas preocupacións 
do día a día e dentro desas catro 
paredes estás entretido e focaliza-
do niso, e esquéceste do que che 
pasa na vida. Ademais, aquí estas 
vendo algo en directo e temos fa-
llos e é gracioso tamén. Iso é que 
queremos transmitir: desconexión, 
ledicia, risas, e tamén fomentar 
a cultura, xa que as obras que re-
presentamos forman parte da lite-
ratura galega, como Os vellos non 
deben namorarse de Castelao. 
Nesta obra, actúan David Iglesias, 
David Neira, Chus Tosar, Elvira Pa-
llares, María Varela, Mila López, 
Mila Núñez, Vicky Pérez e Rocío 
Magalí Peccatiello, que son as per-
soas que conforman a asociación. 
“O noso éxito é que todas e cada 
unha das persoas que forman parte 
da asociación está completamente 
implicada e decidimos todos xun-
tos as datas das actuacións. Somos 
unha piña, máis ca unha familia. 
Somos como as patas dunha cadei-
ra, se falta un, caémonos todos. E 
con respecto aos papeis que repre-
sentamos, non hai papeis grandes 

ou pequenos, todos somos impor-
tantes”, mantén.
Con respecto aos proxectos de 
futuro, a presidenta sostén que 
seguirán organizando a Mostra e 
o ciclo Fegatea, e manter “todo o 
que facemos, que está moi ins-
taurado”. Como grupo, explica 
que lles gustaría facer “outro tipo 
de teatro, como teatro de bares 
ou cousas diferentes para seguir 
fomentando un teatro enriquece-
dor e buscando propostas”. Pero, 
sobre todo, indica que lles gusta-
ría recuperar o teatro infantil que 
se perdeu na pandemia ao desa-
parecer a aula de teatro. 
“Son os nosos deberes penden-
tes porque son moitísimos ne-
nos os que veñen ver a Mostra 
de teatro os venres e enchen a 
Casa da Cultura e, ademais, ne-
cesitamos canteira. Pouco a pou-
co facémonos maiores e haberá 
xente que teña problemas para 
continuar, polo que queremos 
ter quen nos siga”. Así, conclúe, 
para facer saber aos sarriaos 
os beneficios do teatro, que “é 
unha actividade completa, xa 
que les, fas exercicio, aprendes 
a falar en público, a proxectar 
a voz, socializas, coñeces xente, 
compartes tempo con xente e 
acabas formando unha familia”, 
pon en valor Rocío Magalí.

Como xurdiu a idea de poñer en 
marcha este negocio?
A idea de ter unha clínica propia 
xorde na maior parte dos odon-
tólogos unha vez que se ten cer-
ta bagaxe profesional. No meu 
caso, son directora médica con 
rexistro sanitario C-27-001438 
e tiven ganas de asentarme nun 
único espazo de traballo e coor-
dinar os plans de tratamento 
dende un punto de vista multi-
disciplinar poñendo en práctica 
toda a formación obtida ata o 
momento foron os detonantes 
principais. Este é un proxecto 
longo, levoume tempo materia-
lizalo.
Como foi a xornada de portas 
abertas que organizaron en ou-
tubro? 
Á xornada de portas abertas 
acudiron moitos amigos e per-
soas próximas, así como veciños 
e veciñas da vila. A idea era dar 

a coñecer as instalacións e servi-
zos, pois o baixo sufriu un gran 
cambio coa reforma e moita 
xente lembraba como estaba hai 
moitos anos. Tamén queriamos 
indicar que se aproximaba o co-
mezo da actividade. Penso que a 
acollida foi boa, polo menos as 
sensacións foron positivas.
Que servizos se ofrecen?
A nosa idea é ofrecer a realiza-
ción dunha odontoloxía multi-
disciplinar, abarcando tódalas 
especialidades. Comezando 
pola prevención e seguindo 
pola odontoloxía conservadora, 
a odontopediatría, endodoncia, 
estética dental, prótese, implan-
toloxía e cirurxía oral e ortodon-
cia. Para ofertar isto, contamos 
cun equipo de 4 profesionais, 
que cubre tódalas especialida-
des mencionadas. 
Onde se atopa e que horario te-
ñen?

A clínica está situada na rúa Pe-
dro Saco 37 baixo. E ten un ho-
rario de atención ao público de 
10 a 14 e de 16 a 20 de luns a 
venres.
Como é a comunicación co 
cliente? 
O noso obxectivo é facer plans 
de tratamento personalizados 
para cada paciente dende un 
trato próximo e familiar. Na clí-
nica intentamos facer a expe-
riencia de acudir ao dentista, o 
máis agradable posible. Fixemos 
un gran esforzo para que tanto o 
espazo como o equipo humano 
teñan como foco principal o be-
nestar do paciente.
Cales son os proxectos de futu-
ro? 
Gustaríanos implementar ao 
100 % o fluxo dixital na clínica. 
Hoxe en día trátase dunha ferra-
menta moi importante tanto no 

diagnóstico como na realización 
de tratamentos. Por outra ban-
da, queremos facer fincapé na 
interrelación entre saúde oral e 
deporte. Por iso, colaboramos 
estreitamente coa Escola de 
Taekwondo AC Sarria ofrecendo 
un desconto do 10 % a tódolos 
alumnos da escola e os seus fa-
miliares directos. E non descar-
tamos máis colaboracións con 
outros clubs e asociacións da vila 
e da contorna.
Era necesario un establecemen-
to como este en Sarria?
Despois de máis de 6 anos vivin-
do en Sarria, pareceume un bo 
lugar no que poder continuar a 
miña traxectoria profesional e 
reforzar a oferta existente para 
os veciños e veciñas da Vila e 
arredores.

Cales son as novidades do sec-
tor?
A clínica conta con dous gabine-
tes totalmente equipados para 
a realización dos tratamentos 
mencionados, así como unha 
sala onde se fan probas de Ra-
diodiagnóstico. As instalacións 
permiten a ampliación da oferta, 
polo que tampouco descartamos 
que o equipo medre.
É difícil atopar xente para traba-
llar neste ámbito?
O certo é que tiven moita sorte 
e non me resultou difícil confor-
mar o equipo. Xa tiña contacto 
con algúns dos colegas, e ade-
mais, en Lugo ofertan o Ciclo Su-
perior de Formación Profesional, 
que xa completaron varias pro-
mocións, o que sempre nutre ao 
sector de persoal cualificado.

“O noso obxectivo é facer plans 
de tratamento personalizados”
Falamos con Iria Gasamáns, directora médica e xerente da Clínica 
Dental Obradoiro que acaba de abrir recentemente en Sarria

O alumnado de 3º da ESO do 
IES Gregorio Fernández tivo 
unha xornada de convivencia 
co alumnado do centro College 
Paul Eluard procedente de Mur 
de Bretagne de Francia.
Durante a xornada, fixeron un 
pequeno festival no noso salón 
de actos, no que o alumnado 
sarriao cantou e tocou unhas 
pezas, mentres que eles canta-

ron dúas cancións máis e leron 
o capítulo 2 do Principito en 
castelán.
Ademais, fixeron unha excur-
sión a Pedrafita do Cebreiro, 
onde percorreron un pequeno 
anaco do Camiño Francés do 
Camiño de Santiago.
Esta actividade serviu para 
fomentar a convivencia entre 
centros de distintos países.

O IES Gregorio 
Fernández ti vo unha 
xornada de convivenciaO IES Xograr Afonso Gómez 

de Sarria estreou a exposición 
‘Galegoza’, un programa de Di-
namización Lingüística a través 
das artes posta en marcha pola 
Deputación de Lugo. A exposi-
ción componse de dazaseis roll 
ups verticais que estarán no 
centro educativo durante dúas 
semanas.
Coa música, Galegoza estrutú-
rase a partir dunha exposición 
itinerante que ten por obxecti-
vo facer un percorrido histórico 
desde os anos 60 do século pa-
sado ata a actualidade arredor 
da música galega.
A mostra contén códigos QR 
inseridos en cada panel cunha 
ligazón directa á lista de repro-
dución Galegoza para poder es-
coitar as bandas e solistas que a 
compoñen.
Do mesmo xeito, a proposta 
contén unha unidade didáctica 
elaborada pola escritora Rosalía 
Fernández Rial, arredor da ex-

posición para facilitarlle o tra-
ballo ao profesorado e introdu-
cir a nosa música nos proxectos 
de centro.
Para a inauguración da mostra 
realizouse unha charla-roteiro 
con Pepe Cunha, comisario da 
exposición e director do pro-
grama de radio e do portal web 
Ábrete de orellas, Premio Mar-
tín Códax da Música ao mellor 

Espazo de Comunicación Musi-
cal en 2016 e 2018.
O acto foi introducido por Efrén 
Castro Caloto, vicepresidente 
da Deputación de Lugo e porta-
voz do BNG en Sarria; así como 
Iria Castro Fernández, deputada 
de Cultura, José Manuel Valcar-
ce, director do IES Xograr, e o 
profesorado de Lingua Galega e 
de Música do centro.

O IES Xograr Afonso Gómez 
estreou a exposición ‘Galegoza’

Os concelleiros do PP de Sarria 
urxen ao goberno de Camiña 
Sarria “solucionar a situación 
da recollida do lixo” ante a súa 
acumulación que agora se in-
tensifica cos problemas postos 
de manifesto coa recollida do 
contedor azul, das papeleiras 
e na proliferación de ratas en 
distintos puntos.
Os populares xa advertiran 
da situación e engaden que 
“vai a peor no entorno dos co-
lexios; motivos polos que ve-
ciños, nais e pais de alumnos 
nos teñen trasladado as súas 
queixas”.
O Grupo Municipal do Parti-
do Popular vén denunciando 
a situación do servizo de lim-
peza e recollida de lixo dende 
hai tempo e cada vez aprécia-
se máis nas rúas ante unha 
“imaxe de descoido, abando-
no e sucidade”. Incluso, “pode 
derivar en situacións de insa-
lubridade”.
Así, din que “as rúas non están 
limpas como deberan, os con-

tedores están moito deles es-
tragados e a pesar diso non se 
repoñen, a imaxe que traslada 
Sarria é de sucidade e agora os 
veciños e veciñas temos que 
convivir con ratas polas rúas; 
mentres o alcalde e o goberno 
miran para o outro lado”, con-
dena a portavoz, Carmen José 
López.
Carmen José López sinala que 
“este é un novo caso da pési-
ma xestión por parte do go-
berno de Claudio Garrido” que 
se suma á incapacidade para 
xestionar o matadoiro muni-
cipal, pechado dende hai máis 
dun mes, ou ao seu empeño 
por adxudicar contratos millo-
narios para o deficiente servi-
zo do alumeado público.
“Estamos ante un Goberno 
Municipal ineficiente que evi-
ta afrontar os problemas e 
buscar solucións, esta é a ené-
sima mostra dunha pasividade 
que prexudica seriamente ao 
municipio”, conclúe López.

O PP urxe ao Goberno 
“solucionar a situación 
da recollida do lixo” Sarria celebrou a súa XVIII Festa 

dos Maiores, na que participa-
ron arredor de 500 persoas no 
pavillón de deportes do Institu-
to.
A festa comezou o 26 de outu-
bro ás 13.00 horas coa actua-
ción de Peleriños, para logo, ás 
14.00 horas ter lugar o xantar. 
Ás 16.30 horas tivo lugar a ho-
menaxe aos once matrimonios 
que celebraron as súas vodas de 
ouro no 2023 e 2024 e ás 17.30 
horas tivo lugar o baile con mú-
sica en directo.
Ademais, Elena Díaz Fernández 
tamén foi homenaxeada duran-
te este evento, xa que vén de 
cumprir os seus 100 anos. A sa-

rriá, recoñecida polo seu labor 
na Unión xunto á súa familia, 
recibiu unha placa conmemo-
rativa.
Por outra banda, o Concello sor-
teou agasallos entre os asisten-

tes cedidos por parte de máis 
de 60 establecementos sarriaos, 
que entregaron cestas, vales en 
restaurantes ou para compras, 
sesións de fisioterapia ou noites 
de hotel.

Arredor de 500 persoas 
parti ciparon da Festa dos Maiores

A Consellería de Emprego, Comercio 
e Emigración desti na preto de 1 mi-
llón de euros a dous obradoiros de 
emprego promovidos polo Concello 
de Sarria, que se darán o relevo nes-
te últi mo trimestre do ano. O delega-
do territorial da Xunta en Lugo, Javier 
Arias, comprobou as actuacións dos 
parti cipantes na cuarta edición do 
obradoiro ‘Sarria, Camiño de Santi a-
go’, que remata en novembro e terá 
conti nuidade a parti r de decembro.
Así, melloraron o Campo da Feira, 
substi tuíndo a cuberta do edifi cio 
dos aseos públicos, e repararon as 
beirarrúas do perímetro da edifi ca-
ción e das escalinatas de acceso aos 
casetos do polbo. Ademais, arranxa-
ron a varanda de madeira do paseo 
no Campo do Río, rehabilitaron as 

fachadas exteriores dos aseos no 
Campo da Feira, restauraron a porta 
principal do Concello, construíron un 
expositor para información turísti ca 
e rehabilitaron a carpintería exterior 
de madeira da anti ga prisión provin-
cial. Tamén construíron unha praza 
pública fronte á entrada do novo 

cemiterio municipal, pavimentaron 
o camiño central e rehabilitaron o 
edifi cio de autopsias.
A quinta edición abundará no acon-
dicionamento do Campo da Feira e 
tamén abordará outros traballos de 
embelecemento da ruta xacobea ao 
seu paso polo municipio.

Javier Arias puxo en valor a axuda da 
Xunta para os obradoiros de emprego

A deputada nacionalista Montse Val-
cárcel reuniuse na parroquia de San 
Pedro de Froián de Sarria, acompa-
ñada por Efrén Castro, portavoz mu-
nicipal no Concello, con afectados 
pola desconexión das telecomuni-
cacións no rural. “Varios concellos 
do rural galego están a sufrir a falta 
de servizos de telefonía fi xa e acceso 
a internet, afectando especialmen-
te a persoas maiores e máis de 600 
usuarios quedaron sen servizo de te-
léfono fi xo e internet na montaña de 
Lugo, moitos deles dependentes do 
sistema de teleasistencia”, explican.
“Perder o acceso ao teléfono fi xo, 
non é calquera cousa para a xente 
maior, que igual entenden o fi xo 
mais non se manexan ou non te-
ñen un teléfono móbil, que ademais 
pode quedar sen cobertura e re-
quire unha mellor visión”, explicou 
Montse Valcárcel. Así, din que a Xun-
ta, dentro dos recursos que lle oferta 
ás persoas valoradas con algún grao 
de dependencia, ten o sistema de te-
leasistencia, que neste caso non fun-
ciona. En canto ao servizo con xeolo-
calización, a Cruz vermella, quen ten 
concedida a prestación deste servi-
zo, non se pode ofertar nestas zonas 
porque o dispositi vo non funciona 

“debido a que a falta de cobertura 
esgota a batería en moi pouco tem-
po”. Así, esta desconexión “impide 
exercer o dereito ao acceso á comu-
nicación, poñendo en risco a vida das 
persoas, xa que non é posible comu-
nicarse con ningún dos números de 
emerxencias, 112, 061, teleasisten-
cia para persoas dependentes, etc. 
As explotacións agrarias teñen que 
realizar procesos por vía dixital, e os 
trámites coa Administración fanse 
vía dixital”, denuncia a deputada na-
cionalista. A situación débese a que 
as compañías de telecomunicacións, 
e en especial Telefónica, están levan-
do a cabo un fechamento progresivo 
das súas centrais de cobre (ADSL), 
un proceso que se desenvolve nun 
contexto no que moitos núcleos do 

rural galego aínda non teñen acceso 
á fi bra ópti ca.
Nestas zonas, só ten cobertura a 
compañía Movistar, xa que recibiu 
fondos públicos para dar cobertura 
a estas zonas. Desde o BNG din que 
Movistar xusti fi ca esta problemáti -
ca argumentando que se trata dun 
cambio tecnolóxico de 2G a 4G. Po-
rén, as persoas afectadas denuncian 
que a atención recibida limítase a 
respostas xenéricas de máquinas e 
contestadores, sen que se lles ofreza 
unha solución concreta.
“A Xunta de Galicia debe adoptar 
medidas contra esta desconexión do 
rural, sobre todo tendo en conta a 
desatención na que quedan as per-
soas usuarias do servizo de Teleasis-
tencia”, concluíu Montse Valcárcel.

O BNG pídelle á Xunta mellorar as 
comunicacións no rural de Sarria

Camiña Sarria propuxo unha ini-
ciati va para instalar placas foto-
voltaicas en sete edifi cios de Sa-
rria e da parroquia de Oural, co 
que terá que aprobarse primeiro 
a concesión administrati va de uso 
das cubertas dos inmobles onde 
se queren instalar ditas placas.
Desta maneira, a localización das 
placas será no pavillón Novo e no 
de Oural, no matadoiro, na piscina 
climati zada, no estadio da Ribela, 
no colexio Frei Luis de Granada e 
na nave do campo da feira, que 
ademais será obxecto de reformas 
ao ser cambiada a súa cuberta.
Ademais, Camiña Sarria levou a 
pleno unha moción para instar á 
Deputación de Lugo a mellorar as 
estradas de ti tularidade provincial 
que pasan por Sarria, aprobada 
por unanimidade.

Por outra banda, tamén levaron a 
pleno unha moción para que to-
dos os días estea operati vo o par-
que de bombeiros de Sarria e que, 
se hai algún día que teña que pe-
char, que se informe dos moti vos 
e que se comuniquen os cambios. 
Finalmente, desde o parti do que 
goberna aprobaron a pleno dúas 
modifi cacións de crédito: unha de 
47.000 euros para poder adquirir 
un tractor e un remolque co fi n 
de acometer traballos necesarios 
no municipio; e outra de 103.000 
euros para xesti onar a herdanza 
de Manuel Sobrado, para reparar 
a caldeira avariada do matadoiro 
e para material e o pago dos tri-
bunais dos procesos selecti vos 
realizados no proceso de estabi-
lización de emprego do Concello 
de Sarria.

Camiña Sarria propón 
instalar placas solares

A Xunta impulsa actividades para 
celebrar o Mes da Ciencia en Gale-
go nas bibliotecas da rede pública. 
O obxectivo desta iniciativa é sen-
sibilizar sobre o valor de empregar 
o galego na divulgación científica. A 
Biblioteca Pública da Xunta en Lugo 
acollerá catro accións enfocadas ao 
público infantil e tamén están pre-
vistos tres obradoiros. Ademais, a 
Furgoteca levará experiencias de di-
vulgación científica ao CEIP Ricardo 
Gasset do Incio o 22 de novembro, 
a presentación do Libro de experi-
mentos abracadabrantes de Hugo 
Comas.

A Xunta propón actos  
para celebrar o Mes 
da Ciencia en Galego

COMARCA

A Asociación Mulleres Empresarias 
de Lugo presenta a VII Edición dos 
Premios Son Muller 2024, que reco-
ñecen a empresarias e emprende-
doras lucenses con 4.500 euros, co 
fin de distinguir o traballo da muller 
emprendedora, a muller empresaria 
e a muller empresaria rural.
Os premios Son Muller teñen como 
obxectivo fomentar a participación 
da muller no entorno económico e 
social lucense e contribuir á promo-
ción do traballo das mulleres a prol 
da dignificación do rural, como un 
piar económico da provincia. Anjha-
ra Gómez, presidenta de AELU, des-
tacou “a diversidade, innovación e 
pluralidade que caracteriza ao sector 
empresarial lucense”.
Os Premios Son Muller 2024, orga-
nizados pola Asociación de mulleres 
empresarias da provincia de Lugo, 
coa colaboración da Xunta de Gali-
cia, Deputación de Lugo, Concello de 
Lugo e ABANCA, contarán con 3 ca-
tegorías. A primeira será para a em-
presaria rural, no que se premiarán 
proxectos de mulleres en concellos 
rurais baseados en actividades agra-
rias e complementarias, agroalimen-
tarias, turísticas, industriais e activi-
dades ou actuacións que recoñeza 
a súa labor no medio rural, da pro-
vincia de Lugo. Neste premio, valo-
rarase a experiencia empresarial, os 
plans de conciliación de vida persoal 
e profesional, a creación de empre-
go feminino, o fomento da igualda-
de, a creatividade e innovación e o 
proxecto empresarial que fomente 
o empoderamento do rural galego.
A segunda categoría é a de empre-
saria, que leve con actividade dende 
hai máis de 42 meses dentro do sec-

tor rural. Valoraranse positivamente 
os currículos con ampla experiencia 
empresarial, os plans de concilia-
ción de vida persoal e profesional, a 
creación de emprego feminino, o fo-
mento da igualdade, a creatividade 
e innovación do mesmo. A terceira 
categoría é a de emprendedora, que 
valorará proxectos empresariais non 
superiores aos 42 meses. Teranse 
en conta o espírito emprendedor, a 
creatividade e innovación, o grado 
de definición do produto ou servizo, 
a creación de emprego femenino e a 
orixinalidade no sector. 

XURADO E PREMIOS. Os Premios 
Son Muller 2024 contarán cun xura-
do que estará formado por represen-
tantes da xunta directiva de AELU e 
personalidades de prestixio, perten-
centes a distintos ámbitos das admi-
nistracións, empresas e sociedade 
lucense. Os premios serán dous para 
cada categoría Son Empresaria Ru-
ral, Son Empresaria e Son Empren-
dedora: 1.000 euros para cada unha, 
máis un ano de cota gratuíta como 
asociada da Asociación de Mulleres 
Empresarias da provincia de Lugo e 

un xogo de matrioskiñas galegas, ela-
borado por artesás lucenses e dese-
ñado especialmente para o premio.
Para as segundas clasificadas en 
cada unha das categorías de Son Em-
presaria Rural, Son Empresaria e Son 
Emprendedora recibirán 500 euros, 
máis un ano de cota gratuíta como 
asociada da Asociación de Mulleres 
Empresarias da provincia de Lugo 
e un xogo de matrioskiñas galegas, 
elaborado por artesás lucenses e 
deseñado especialmente para o pre-
mio. Todas as finalistas recibirán un 
obsequio Son Muller 2024.
Para participar neste certame, será 
necesario que as participantes teñan 
o seu domicilio social e fiscal como 
empresa na provincia de Lugo e 
estean dadas de alta como autóno-
mas ou ser parte dunha sociedade 
empresarial e deberán estar ao día 
nas obrigas fiscais e coa Seguridade 
Social, a devandita documentación 
só será preciso achegala se a partici-
pante resulta finalista.
As interesadas en participar poden 
inscribirse en www.empresariaslu-
go.org dende ata o 28 de Novembro 
ás 23.59 horas. 

Abre o prazo para presentarse 
aos premios Son Muller da AELU

Galicia pon en marcha o seu Plan 
Invernal de Estradas, que estará 
operativo ata o 30 de abril de 2025 
para afrontar o período máis frío 
do ano e asegurar a mobilidade en 
toda a rede de estradas de titulari-
dade estatal na comunidade. Con 
este plan, a Delegación do Goberno 
en Galicia busca responder con efi-
cacia ás condicións meteorolóxicas 
adversas, especialmente á neve e o 
xeo, protexendo así a seguridade de 
condutores e usuarios en máis de 
2.500 quilómetros de vías.
O dispositivo conta con 104 máqui-
nas quitaneves, máis de 19.000 to-
neladas de sal e case 3,3 millóns de 
litros de salmoira, preparados para 
manter as estradas transitables e 
minimizar os riscos de accidentes. 
Ao equipo técnico engádense 309 
profesionais entre condutores, 
operarios e técnicos especializados. 
Ademais, o plan inclúe a colabora-
ción de 900 axentes da Agrupación 
de Tráfico da Garda Civil e persoal 
da Dirección Xeral de Tráfico (DGT), 
que estarán preparados para reali-
zar tarefas de control e intervención 
en caso de emerxencia.
A coordinación con AEMET permi-
tirá un seguimento en tempo real 
das condicións meteorolóxicas, fa-

cilitando a toma de decisións inme-
diatas para a activación de medidas 
preventivas en zonas de especial 
risco. O plan establece protocolos 
de alerta, preemerxencia e emer-
xencia, así como áreas de estaciona-
mento para vehículos pesados, que 
se utilizarán en caso de restricións 
por neve ou xeo.
Un dos reforzos específicos inclúe a 
asignación de tres quitaneves adi-
cionais na zona de Pedrafita, unha 
área especialmente vulnerable de-
bido ás obras do viaduto do Castro 
na A6. Este punto, clave na cone-
xión entre Galicia e a meseta, está 
baixo un dispositivo especial debido 
ás elevadas restricións que pode-
rían afectar o tráfico en condicións 
climáticas severas.
Pedro Blanco, delegado do Goberno 
en Galicia, destacou a importancia 
deste despregamento e expresou 
a súa confianza en que a coordina-
ción entre o Goberno, os servizos 
meteorolóxicos e as autoridades lo-
cais permitirá unha resposta rápida 
e efectiva en toda a rede viaria. Así 
mesmo, animou aos condutores a 
seguir as recomendacións de tráfico 
e a consultar as condicións da estra-
da antes de iniciar calquera despra-
zamento durante o inverno.

Galicia activa o Plan 
Invernal de Estradas

Os deputados do Grupo Provin-
cial Popular remataron a ron-
da de xuntanzas cos alcaldes e 
voceiros do PP nos 67 municipios 
da provincia, nas que constataron 
“o clamor que existe na provincia 
polo nefasto estado de mante-
mento da rede viaria provincial”. 
O voceiro popular, Antonio Amei-
jide, explica que unha das reivin-
dicacións comúns nestas xuntan-
zas foi o estado das estradas de 
titularidade da Deputación. “A 
realidade é que 66 dos 67 conce-
llos da provincia reclamaron unha 
preocupación real por parte do 
goberno provincial polo arranxo 
e mantemento da rede viaria pro-
vincial debido ás numerosas de-
ficiencias que presenta, ademais 
da inseguridade que supón circu-
lar por estas estradas”, explicou. 
A realidade é que esta rede viaria 
provincial foi creada e concibida 
“baixo un goberno do PP á fronte 
da Deputación de Lugo, que con-
taba con moitos menos recursos 
dos que teñen agora PSOE e BNG 
para o seu mantemento”. “Estas 
estradas provincias teñen que 
vertebrar a comunicación entre 
os municipios pero a realidade é 
que pola falta de traballo de José 
Tomé e os seus socios de gober-
no son un verdadeiro perigo”, si-
nalou.
Un mantemento da rede viaria 
que ten que ir da man de colo-
car todos os elementos de se-
guridade necesarios, renovar a 
sinalización e de realizar as rozas. 
“Estamos en outubro e hai conce-
llos nos que aínda non se rozou 
nin un quilómetro de estradas”, 
lamentou. Unha falta de mante-
mento que non se exemplifica so 
na rede viaria, senón que tamén 
se traslada ao resto de propieda-

des da Deputación de Lugo. “Non 
importa que se trate dun edificio, 
de estradas ou de zonas verdes, 
a PSOE e BNG non lles preocu-
pa nada manter en bo estado as 
súas propiedades”, denunciou. 
Neste senso, Ameijide puxo como 
exemplos o estado do Centro de 
Artesanía, “no que cando chove, 
faino coa mesma intensidade no 
interior e no exterior do edificio”, 
o Pazo dos Deportes ou as zonas 
verdes. “O Paseo do Miño cara 
a Fervenza (no Concello do Cor-
go) é un paseo natural que foi a 
envexa de toda España, e falo en 
pasado porque pola falta de pre-
ocupación e de mantemento de 
PSOE e BNG atópase en estado 
de abandono”, afirmou, xa que 
esta senda verde conta con nu-
merosos atrancos para desfrutar 
dela, como árbores caídas sobre 
o camiño, grandes fochancas ou 
escaleiras e accesos perigosos, 
entre outras deficiencias.

CONTROL DE ANIMAIS ABAN-
DONADOS. Os do Grupo Pro-
vincial Popular explicaron que 
algúns representantes de con-
cellos se amosaran moi preocu-
pados coa recollida dos animais 
abandonados, “un sentir que 

tamén se fixo patente nesta re-
unión”. A Deputación ten que 
cumprir coas súas obrigas, es-
tablecidas na Lei 7/2023, do 28 
de marzo, de protección dos 
dereitos e o benestar dos ani-
mais, e colaborar cos concellos 
na recollida dos animais aban-
donados. “Os municipios non te-
ñen capacidade económica nin 
de persoal para asumir todas as 
competencias que se establecen 
nesta lei que entrou en vigor o 
29 de setembro de 2023, polo 
que a Deputación ten que estar 
ao seu carón para axudalos”, si-
nalou. Unha reclamación que se 
incluirá no documento de pro-
postas aos orzamentos da De-
putación para o vindeiro ano, de 
forma que o goberno provincial 
poña en marcha tres centros de 
acollida para animais en toda a 
provincia, un na zona norte, ou-
tro para o centro e outro no sur.
Ademais, dende o Grupo Provin-
cial Popular tamén se defenderá 
que a Deputación poña en mar-
cha un plan para a xuventude. “É 
necesario axudar aos máis novos 
a atopar a súa primeira experien-
cia profesional, ademais de dar-
lles alternativas para o deporte, 
a cultura e o ocio”, rematou.

O PP conclúe a rolda de xuntanzas 
con alcaldes e voceiros do partido

Sarria e Paradela foron escenario da 
etapa galega do ‘Camiño dos Valores 
2024, Camiñando pola Discapacida-
de’, unha iniciativa impulsada pola 
organización #UP2Ou Project De-
pende de ti, presidida pola maxistra-
da de Menores, Reyes Martel.
A primeira xornada arrancou coa 
chegada dos expedicionarios a Sa-
rria, unha das máis emblemáticas do 
Camiño Francés, onde se reuniron 
preto de 150 persoas que se atopan 
en situacións de risco, exclusión so-
cial ou sometidos a medidas xudi-
ciais, educadores, técnicos, volunta-
rios, organización autoridades...
Na cerimonia de saída estivo presen-
te o alcalde de Sarria, Claudio Garri-
do, quen deu as grazas aos membros 
desta iniciativa por visitar a súa loca-
lidade, e ademais desexou “toda a 
sorte do mundo aos participantes, 
xa que teñen unha oportunidade 
única de gozar o Camiño de Santia-
go xunto a decenas de compañeiros 
que lles servirán de inspiración de 
fronte ao futuro”. Ademais, o rexe-
dor manifestou a súa intención de 
“irmandar aos concellos do Camiño 
Francés cos do camiño grancanario 
para camiñar todos da man”.
Pola súa banda, a maxistrada de 
Menores e presidenta de #UP2Ou 
Project Depende de ti, Reyes Martel, 

agradeceu a acollida e detallou que 
esta iniciativa non só “supón para 
os mozos e mozas participantes un 
reto físico, senón tamén unha expe-
riencia espiritual e emocional, unha 
vivencia na que gozarán do compa-
ñeirismo, do silencio dos camiños 
rurais e a sensación de avanzar cara 
a un destino significativo”.
Despois, os participantes camiñaron 
por carreiros rodeados de bosques 
e atravesaron aldeas galegas, como 
a de Barbadelo, en Paradela, famo-
sa pola súa igrexa románica. Nesta 
localidade, a expedición foi recibida 
pola alcaldesa de Paradela, Monse-
rrat Mulet, e a concelleira Belén Ló-
pez. Despois, alcanzaron a meta en 
Portomarín, onde foron agasallados 
pola concelleira Silvia Narón. En to-
tal, os protagonistas desta oitava edi-
ción percorreron 24 km.
Este proxecto ten como obxectivo 
fomentar a inclusión social de mozas 
en situación de vulnerabilidade, uti-
lizando o Camiño de Santiago como 
unha ferramenta para a reflexión, o 
autodescubrimento e a aprendizaxe 
de valores prosociais. Nesta edición, 
o programa está dedicado a promo-
ver a conciencia sobre a discapaci-
dade, involucrando a mozas que se 
atopan en situacións de risco ou ex-
clusión social.

Arredor de 150 persoas 
con dificultades pasaron 
polo Camiño Francés

Láncara e Cuba sempre mantiveron 
unha relación moi estreita, porén, 
esta intensa pero particular relación 
nunca estivo ben documentada. Por 
ese motivo, a finais de ano o conce-
lleiro lancarés Pablo Rivera Capón, 
publicará un artigo científico que 
leva por título ‘Lazos Migratorios 
y Vínculos Sociopolíticos: Análisis 
Diacrónico de las relaciones entre el 
ayuntamiento de Láncara (Galicia) 
y Cuba a través de la familia Castro 
(1875-2022)’. Tal e como di o resu-
mo, “o estudo investiga a relación 
histórica entre a familia Castro e o 
Concello de Láncara, vinculado aos 
líderes cubanos Fidel e Raúl a través 
do seu pai, un emigrante campesiño. 
As conexións entre estes actores, 
aínda que heterodoxas, persistiron 
ao longo do tempo e tiveron un im-
pacto significativo nos ámbitos polí-
tico, social e cultural. A través dunha 
análise cualitativa, a investigación 
examina a intensidade destes lazos 
e as circunstancias que deron lugar 
á súa formación, achegando unha 
nova perspectiva á comprensión 
das relacións iberoamericanas a ni-
vel microhistórico, un tema ata o de 
agora pouco explorado e que pode 
sumar unha valiosa contribución aos 
estudos sobre a inmigración españo-
la a América Latina”.
A través do artigo, analízanse mo-
mentos clave na relación entre o 
municipio de Láncara co pobo cuba-
no como a visita de Fidel Castro en 
1992, o irmandamento en 2004 en-
tre Láncara e o municipio habanero 
de La Lisa ou a posta en marcha do 
Centro de Interpretación da Emigra-
ción Galega en 2022, “que exemplifi-
can a relevancia das historias migra-
torias compartidas á hora de tender 
pontes perdurables entre distintos 
ámbitos territoriais en múltiples di-
mensións: política, económica, so-
cial y cultural”, explica o autor.
Para entender o momento actual, 
hai que achegarse ás orixes da re-
lación entre Láncara e Cuba, polo 
que Rivera fai un repaso pola vida 
de Ángel Castro, pai de Raúl e Fidel 
Castro, que naceu na parroquia de 
San Pedro en 1875 ata que decidiu 
marchar cara a capital, Madrid, pola 
“precariedade económica e as limi-
tadas oportunidades de mobilidade 
social que caracterizaban a Galicia 
rural de finais do século XIX”, apun-
ta o concelleiro. Pero volve a Galicia 
para realizar o servizo militar, onde, 
pouco despois, pola falta de recursos 
existentes, Ángel Castro decide mar-
char a Cuba en 1895 con 22 anos, 

onde se estaba a producir a Guerra 
de Independencia contra España.
A pesar de volver a Láncara en 1899, 
a incerteza na súa terra e as posibi-
lidades que Cuba podía ofrecerlle, 
fixéronlle instalarse en Cuba, onde 
se converteu nun home de negocios 
e un importante terratenente. Casou 
dúas veces e do segundo matrimo-
nio naceron os rebeldes Raúl e Fidel 
Castro, con outros cinco irmáns e ir-
más. Ángel Castro morreu en 1956.

MÁIS ALÁ DO SENTIMENTAL. Ade-
mais dese vínculo afectivo de Ángel 
Castro, instalado en Cuba, coas súas 
orixes en Galicia, este tamén quixo 
levar un anaco da súa terra ao seu 
novo fogar, tal e como analiza no 
artigo Pablo Rivera, que pon de ma-
nifesto a unión das dúas culturas a 
través da arquitectura e a identidade 
cultural. Así, di que a familia Castro, 
“cuxo patrimonio ten a súa máxima 
expresión tanto na vivenda familiar 
en Láncara como na súa homóloga 
en Birán (Cuba), ofrece unha teste-
muña da herdanza galega e a súa 
continuidade no contexto caribeño”.
A casa natal de Ángel Castro, en 
San Pedro, e a paisaxe que a rodea,  
“axudan a comprender mellor tanto 
o lugar elixido por Ángel Castro para 
establecerse en Cuba como o dese-
ño da casa de Birán”. 
Na actualidade, a casa, que se ato-
pa totalmente rehabilitada, alberga 
o Centro da Interpretación da Emi-
gración Galega. Ademais, ten incrus-
tada na súa fachada principal unha 
tarxeta conmemorativa realizada 
polo escultor cubano José Delarra na 
que está gravado o seguinte texto: 
“En esta casa en 1875 nació Ángel 
Castro Argiz, gallego que emigró a 
Cuba, donde plantó árboles que aún 
florecen”.
Pero a construción das casas non é 
só o motivo polo cal Láncara e Cuba 

desenvolveron as boas relacións que 
manteñen na actualidade, senón 
que outro fillo de Ángel Castro, me-
nos coñecido que os revolucionarios, 
Ramón Eusebio Castro, foi o primei-
ro en volver sobre os pasos do seu 
pai e visitou a casa de Láncara cinco 
meses antes do triunfo da Revolu-
ción, en 1958.
Case tres décadas despois, en maio 
de 1983, Ramón regresou a Láncara 
para gozar da gastronomía galega e 
percorrer as rúas do municipio, “re-
afirmando deste xeito o profundo 
apego e interese por conectar coa 
orixe da súa familia, un fenómeno 
común na diáspora e os movemen-
tos migratorios”, tal e como sostén o 
concelleiro. Este sería a última viaxe 
por terras lancaresas, aínda que a 
tradición de manter lazos coas súas 
raíces galegas foi continuada polos 
seus fillos.

ESFORZOS POR MANTER A UNIÓN. 
No artigo, Pablo Rivera fai fincapé 
na vontade de manter viva a unión 
polo que menciona a visita realiza 
por unha delegación do Concello de 
Láncara á Habana en marzo de 1992, 
aproveitando o contexto de achega-
mento entre España e Cuba tras a 
visita de Fraga Iribarne un ano antes. 
Nesta viaxe, o alcalde, Eladio Capón, 
convidou a Fidel Castro a coñecer o 
lugar no que naceu o seu proxenitor 
e comunicarlle a decisión unánime 
da corporación municipal de outor-
garlle o título de Fillo Adoptivo.
Así, o 28 xullo de 1992, a casa do 
Concello da Pobra de San Xiao aco-
lleu a chegada de Fidel Castro, que 
foi recibido polo alcalde de Láncara, 
Eladio Capón, e polo presidente da 
Xunta de Galicia, Manuel Fraga, para 
facerlle entrega do título de Fillo 
Adoptivo. Nesa visita, Fidel deixou 
escritas no libro de honra unhas 
palabras de agradecemento que se 

atopan custodiadas na casa do con-
cello “como un dos seus grandes te-
souros”, explica Rivera.
Outro dos achegamentos tivo lugar 
en 2001, cando unha representa-
ción lancaresa visitou de novo La 
Habana, sendo recibidos por Fidel 
Castro. Porén, o irmandamento ofi-
cial entre Láncara e La Lisa chegou 
en novembro de 2004, nun acto ce-
lebrado en Cuba; e, un ano despois, 
en outubro de 2005, unha expedi-
ción de La Lisa viaxou a Láncara “co 
obxectivo de reafirmar a irmandade 
entre as localidades”. Ademais, Raúl 
Castro, visitou a casa do seu pai en 
San Pedro en maio de 2005. A última 
expedición relevante desta etapa ini-
cial de consolidación foi a de Láncara 
cara a Cuba en outubro de 2006. A 
partir deste ano, a intensidade de 
visitas reduciuse ata 2015, cando se 
produciu “un novo impulso nas rela-
cións entre Láncara e Cuba”, explica 
Rivera Capón. Así, o 15 de novembro 
de 2015, o embaixador cubano en 
España, Eugenio Martínez e o te-
nente de alcalde de Láncara, Pablo 
Rivera -autor do estudo-, reuníronse 
en Madrid co fin de retomar cola-
boracións pasadas e abordar novas 
vías de cooperación entre ambas 
partes. O alcalde de Láncara nese 
momento e na actualidade, Darío 
Piñeiro, decidiu elevar o pleno muni-
cipal unha iniciativa para que o presi-
dente cubano, Raúl Castro Ruz, fora 

declarado Fillo Adoptivo de Láncara, 
proposta que se aproba por unani-
midade, o que promoveu unha visita 
de representantes do goberno cu-
bano a Láncara. O 25 de novembro 
de 2016, morre Fidel Castro Ruz e o 
alcalde de Láncara, Darío Piñeiro, de-
cide promover unha ofrenda floral 
en memoria do expresidente cuba-
no fronte á casa de pedra onde na-
ceu en 1875 o seu pai, Ángel Castro. 
“Estes xestos contribúen a construír 
identidades e a transmitir mensaxes 
que axudan a comprender mellor a 
profundidade e a intensidade das re-
lacións entre ambos os territorios”, 
defende Pablo Rivera Capón.
Neste momento, explica o concellei-
ro lancarés, “as relacións son tan só-
lidas tras décadas de irmandamento 
con clara implicación emotiva, que 
ata o propio goberno cubano con-
vidou a Darío Piñeiro a participar 
nos actos polo funeral do líder da 
Revolución xunto coa comitiva es-
pañola, aínda que finalmente non 
puido asistir por falta de tempo para 
xestionar a viaxe”. Na actualidade, 
seguen vivas e prolíficas as accións 
que promoven a continuidade da 
relación entre Láncara e Cuba, con 
asiduas visitas de delegacións de di-
ferentes ámbitos de Cuba a Láncara, 
como a recente visita embaixador 
cubano Marcelino Medina a Lánca-
ra, onde se fixo unha homenaxe ao 
político cubano José Martí.

Un artigo científico analiza a 
relación entre Láncara e Cuba
O concelleiro de Láncara e investigador da USC, Pablo Rivera Capón, 
presentará un artigo científico onde analiza os lazos entre ambos lugares

 láncara

A asociación veciñal 
de Santi ago de Cedrón 
organiza o seu magosto

A asociación veciñal e cultural 
de Santi ago de Cedrón organiza 
o seu magosto na parroquia lan-
caresa o vindeiro sábado, 9 de 
novembro.
Desta maneira, terá lugar baixo 
da ponte de Saa ás 13.30 horas 
e contarase con carpa climati za-
da, para que as persoas que se 
acheguen poidan desfrutar dun-
ha comida sen preocuparse dos 

efectos do tempo.
Así, comeranse castañas asadas, 
empanada, chourizos, liscos, 
costela e porco, sobremesa e 
café por un custo de 20 euros os 
socios e de 30 euros os que non 
son socios.
A festa, ademais, estará ameni-
zada polo grupo Dúo Tropical, co 
fi n de que a veciñanza desfrute 
da música ademais da comida.

O Concello de Láncara vai implantar 
contedores marróns e compostei-
ros no municipio, co fi n de cumprir 
os obxecti vos que deben acadar os 
concellos no ámbito de xesti ón de 
residuos, así como para fomentar 
a reciclaxe e rebaixar o peso do lixo 
do contedor verde, tendo en conta a 
suba do canon de Sogama.
Así, a intención do Goberno local é 
instalar os contedores marróns du-
rante o primeiro trimestre do vindei-
ro ano 2025, polo que vén de sacar a 
contratación a compra de depósitos.
Este contrato dividirase en tres lotes: 
un para adquirir os materiais necesa-
rios para poñer en marcha as instala-
ción de recolección de biorresiduos 
e a compostaxe, cun orzamento de 
5.120 euros; outro lote para os sis-

temas de identi fi cación dos usuarios 
dos contedores, cun valor de 3.569 
euros; e outro lote para a campaña 
de información sobre o novo siste-
ma, cun orzamento de 9.924 euros.
O obxecti vo da campaña de infor-
mación, que consisti rá en difundir 
materiais informati vos e promover 

charlas, é concienciar á poboación e 
aos grandes xeradores de residuos 
de xesti onar o lixo e así potenciar a 
xesti ón e recollida destes desperdi-
cios no municipio lancarés, concre-
tamente no núcleo da Pobra de San 
Xiao e en Valdriz colocarase unha 
planta de compostaxe comunitaria.

Láncara contará o vindeiro ano con 
contedores marróns e composteiros

Lucía Arrojo, da Asociación Cultural 
Val de Láncara reuniuse con Rosario 
Álvarez, presidenta do Consello da 
Cultura Galega, para presentar un 
ano máis o Premio Ramón Piñeiro 
Facer País. 
Nesta XXII edición do premio reco-
ñecerase a Yolanda Díaz Gallego o 
seu labor, polo que se lle entregará o 
premio o vindeiro 9 de novembro a 
ponte romana de Carracedo.
O acto ti vo lugar na biblioteca do 
Consello de Cultura, un lugar onde 
se falou desta XXII edición e da pre-
miada Yolanda Díaz Gallego. “Repeti -
mos os nosos agradecementos, por-
que nunca son sufi cientes, a Rosario, 
por darnos sempre a oportunidade 
de presentar o premio en tan boa 
compañía e manter un contacto moi 

fl uído, e tamén a Xurxo por acompa-
ñarnos sempre neste premio, permi-
tí ndonos desfrutar do seu tempo e 
talento”, sosti veron desde a Asocia-
ción Cultural Val de Láncara.
Pola súa parte, o fallo do xurado 
sosti vo que “este ano traemos 

unha proposta que familiares e 
amigos defi nen coma a historia 
viva de Galicia. Sendo muller nun 
mundo de homes, especialmente 
nos anos que a ela lle tocou vivir a 
súa xuventude, polo que premia-
mos a Yolanda Díaz Gallego”.

Yolanda Díaz é a premiada do XXII 
Premio Ramón Piñeiro Facer País

Val de Láncara organiza 
acti vidades neste curso
A Asociación Cultural Val de Lán-
cara propón acti vidades para 
todos os veciños e veciñas e per-
soas interesadas. Desta maneira, 
ofrece clases de zumba os xoves 
ás 18.45 horas na anti ga escola de 
Láncara, así como haberá os xoves 
ás 19.25 horas clase de Circl Mobi-
lity, axeitado para esti rar o corpo 
despois das clases de zumba.
Por outra banda, a Xunta de Gali-
cia, o programa Corresponsables, 
o Ministerio de Igualdade, Cru 

Roja, Afammer e a Asociación Cul-
tural Val de Láncara organizan un 
curso de primeiros auxilios.
Esta acti vidade desenvolverase o 
vindeiro 9 de novembro en hora-
rio de 09.00 a 14.00 horas na anti -
ga escola de Láncara.
Desta maneira, todas as persoas 
interesadas en aprender as no-
cións básicas dos primeiros auxi-
lios e así poder axudar a quen o 
necesite, poderán facelo de ma-
neira gratuíta.

A Asociación de Mulleres de Para-
dela organiza novas acti vidades de-
porti vas para as veciñas e veciños 
do municipio paradelense.
Desta maneira, ofreceranse cla-
ses de pilates os luns e mércores 
de 21.00 a 22.00 horas; de zum-
ba, que serán os xoves de 20.30 a 
21.30 horas; e de aquagym, que se 
realizarán na piscina climati zada de 
Sarria os martes ás 20.00 horas.
Todas estas acti vidades comeza-
ron en novembro agás pilates, que 
comezou en outubro, e as persoas 
interesadas xa poden apuntarse no 
Concello ou no 669 849 518.

A Asociación de 
Mulleres organiza 
acti vidades deporti vas

paradela

A escritora paradelense Sonia 
Arias conseguiu que o seu libro 
‘Los zapatos del lobo’ fora traduci-
do ao inglés grazas as xesti óns rea-
lizadas polo grupo editorial Angels 
Fortune Editi ons coa Universida-
de Rovira i Virgili de Tarragona e 
coa colaboración na revisión dos 
textos da autora e compañeira 
Blanca De La Rosa (EEUU). “Todo 
este proceso fí xome moi feliz por-
que grazas a iso podo chegar a 
outros países. Valoro moito cada 
pasiño que damos”, sostén Arias, 
que ademais destaca que os seus 
estudos en psicoloxía positi va 
lle axudaron a escribir este libro: 
“Puiden poñerme diante do lector 
e expresar de maneira clara e se-
gura as miñas emocións sobre os 
temas dos que escribo e permiti r 
que o lector sinta as súas. Con iso 
gañei confi anza en min mesma 

e mellorei a xesti ón emocional. 
Cando entras en temas difí ciles ta-
mén hai que saber saír, o que non 
podemos é facer que non existen. 
Todo supuxo un grande aumento 
de empatí a cara aos demais”. Por 
iso, explica, “é un libro onde hai 
moito análise, visualización e dife-
rentes perspecti vas. Tampouco se 

nega a liberdade para estar triste 
ou enfadado pero é moi importan-
te ter a cabeza forte”.
Así, di que unha das frases que 
máis recollen os lectores e incluso 
a uti lizan na súa vida diaria é: “(...)
traigan dolor, miedo y cosas irre-
mediables que hoy compré el pan 
que me gusta(...)”. 

O libro ‘Los zapatos del lobo’ de 
Sonia Arias traduciuse ao inglés

A Xunta de Galicia e o Concello de 
Paradela estudarán posibles vías 
de colaboración para executar un 
proxecto para mellorar a ruta de sen-
deirismo do río Loio, un iti nerario lo-
calizado dentro do Espazo natural de 
interese local (ENIL) Loio-Ruxidoira.
Concretamente, abordaron o estado 
actual desta ruta, un sendeiro liñal 
de 7 km que discorre paralelo ao río 
Loio e atravesa zonas con vexetación 
autóctona, muíños e fervenzas.

Ao respecto, a rexedora, Montse-
rrat Mulet, explicou que “o perco-
rrido presenta algunhas defi cien-
cias que o Goberno local quere 
corrixir”, ante o cal a responsable 
autonómica lle recordou que, 
como un dos municipios perten-
centes á Reserva de Biosfera Ri-
beira Sacra e Serras de Oribio e 
Courel, tamén pode acollerse ás 
axudas que cada dous anos con-
voca o seu departamento para 

apoiar a execución de diferentes 
proxectos nestes espazos e que, 
previsiblemente, se publicarán a 
fi nais de 2024.
Así mesmo, a rexedora tamén in-
dicou que se está a traballar nun-
ha auditoría da rede de abaste-
cemento municipal para detectar 
posibles perdas de auga, grazas a 
unha axuda de case 6.000 euros 
concedida pola Consellería a tra-
vés de Augas de Galicia.

O Concello e a Xunta estudan 
mellorar a ruta de sendeirismo

Afalu imparti rá un curso 
sobre mobilizacións en 
persoas dependentes

o incio

O Concello do Incio e Afalu 
Alzheimer organizan unha ac-
tividade formativa para per-
soas coidadoras sobre mobili-
zacións e traslados en persoas 
dependentes. Será o vindeiro 
20 de novembro en horario de 
17.00 a 20.00 horas no edifi-

cio Multiusos do Concello do 
Incio. Durante a sesión, fala-
rase do sostén e movemento 
do corpo humano, cambios 
posturais e posición anatómi-
cas, técnicas de mobilización, 
traslado e deambulación e 
prevención de riscos.

A Asociación Cultural As Cavar-
cas do Incio organiza unha reco-
llida e cociñado de cogomelos o 
vindeiro 17 de novembro.
A saída para a recollida será ás 
09.30 horas diante do Concello 
do Incio e contarase coa parti-
cipación de Carlos Pérez, presi-
dente da Asociación Micolóxica 
Os Lactouros de Monforte.
O cociñado será ás 13.30 horas 

no Restaurante Aira Padrón de 
Samos, e ademais haberá un ta-
ller saudable da man de Isabel 
Mourín. Ao rematar, terá lugar 
o picoteo e xantar.
As persoas interesadas en apun-
tarse e participar desta activi-
dade poderán facelo a través do 
número 659 061 819. Esta acti-
vidade, ademais, conta co apoio 
da Deputación de Lugo.

A Asociación As Cavarcas 
organiza unha recollida e 
cociñado de cogomelos

samos

O Concello de Samos anuncia que 
está a piques de ofrecer unha ex-
periencia innovadora aos seus visi-
tantes mediante o uso de códigos 
QR. “Esta iniciati va permiti rá aos 
turistas explorar a rica historia, 
cultura e beleza natural de Samos 
dunha forma interacti va e moder-
na”, explican desde o Concello. 
Desta maneira, cun simple esca-
neo, os visitantes poderán acceder 
a información detallada sobre os 
puntos elixidos. Concretamente, os 
códigos QR proporcionarán datos 
históricos, anécdotas e lendas que 
ofrecen unha comprensión máis 
profunda do lugar. Estes estarán si-
tuados estratexicamente tamén en 
espazos naturais, ofrecendo guías 
interacti vas que destacan a fl ora e 
a fauna locais, así como vistas pa-
norámicas imprescindibles. “Isto 
permiti rá aos excursionistas gozar 
dun percorrido informado e com-
pleto”, argumentan.
Ademais, engaden que este proxec-

to comeza agora, pero preténdese 
que teña conti nuidade no futuro 
ata completar unha longa rede de 
códigos QR sobre os recursos turís-
ti cos, naturais, gastronómicos... e 
moita máis información para todos 
os que se acheguen ao Concello de 
Samos.
“Esta forma innovadora de explo-
rar Samos promete enriquecer a 
experiencia de cada visitante, co-
nectándoo co pasado e co presen-
te deste tesouro galego”, conclúen.

Desta maneira, contan con ter ins-
talados estes QR para o vindeiro 
15 de novembro, xa que o conve-
nio de colaboración fi rmado polo 
Concello de Samos coa Axencia 
de turismo de Galicia e a Manco-
munidade de Municipios Galegos 
do Camiño Francés para executar 
actuacións de mellora paisaxísti ca 
e de promoción da ruta, ti ña como 
data o 15 de novembro para a ins-
talación de ditos puntos.

Samos contará con puntos con 
códigos QR para difundir a historia

Imparti use un obradoiro 
de ‘showcooking’

Samos acolleu un obradoiro de 
‘showcooking’ o 23 de outubro con 
Belén López, unha talentosa chef e 
xefa de cociña do cátering de Adol-
fo Domínguez, Roberto Verino, 
Roda Food e a Fundación Ramón 
González Ferreiro.
O Restaurante Albaroque de Samos 
foi o escenario desta acti vidade de 
cociña de outono na que parti cipa-
ron 15 persoas e que serviu para 
coñecer receitas inspiradas nos 
sabores e produtos desta estación 
de outono. Ademais, antes de co-
mezar a demostración, os parti ci-
pantes recibiron tres agasallos por 

parte da organización: unha tote 
bag, unha libreta e un bolígrafo, co 
que puideron coller notas de todo 
o que foron aprendendo.
Durante o evento, a chef preparou 
catro pratos con varios ti pos de co-
gomelos e froitos secos, propios da 
época do ano. Uns dos que ti veron 
máis éxito foron un pastel de cogo-
melos e unha bica de abelás.
Este evento enmárcase na cam-
paña QR Samos, organizada polo 
Concello de Samos, co fi n de pro-
mover a cultura gastronómica da 
comarca e como un proxecto de 
dinamización do turismo.

O Concello de Samos ampliou o seu 
parque de maquinaria co fi n de man-
ter as vías municipais en bo estado 
ao adquirir un tractor e unha mini pa 
co apoio da área de Rural da Vicepre-
sidencia da Deputación de Lugo.
Estes vehículos polivalentes son un 
equipamento para realizar diferen-
tes tarefas de limpeza, desbroce e 
mantemento en vías e espazos ver-
des ao longo das 24 parroquias do 
municipio. O tractor conta cunha 
desbrozadora lateral e coitela para 
a neve, así como ramplas de remol-
que para o desprazamento da mini 
pa, que ten dous cazos. A este equi-
pamento, súmase unha máquina 
hidrolimpadora para limpar muros, 
beirarrúas ou varandas.
A alcaldesa de Samos, Chus López, 
explicou que “a incorporación desta 
nova maquinaria permiti unos do-
brar o ritmo de traballo na limpeza e 
desbroce de pistas municipais nos úl-
ti mos dous meses, xa que agora dis-
poñemos de dous tractores, e tamén 
nos permite afrontar o inverno con 
maiores garantí as de sermos capa-
ces de actuar cando se requira. Ade-
mais, a mini pa danos a posibilidade 
de facer pequenas obras con medios 
propios, abaratando os custos”.
Ademais, subliñou a necesidade 
“da colaboración insti tucional para 

executar este investi mento, que o 
Concello non podería facer só con 
recursos propios”.
O vicepresidente da Deputación de 
Lugo, Efrén Castro, valorou “o esfor-
zo orzamentario e de persoal que o 
mantemento das vías municipais su-
pón especialmente para os concellos 
rurais, onde estas infraestruturas son 
básicas para a mobilidade e tamén 

para o desenvolvemento das acti vi-
dades agrogandeiras e forestais”.
A area de Rural da Vicepresiden-
cia da Deputación achega un total 
de 93.000 euros para a adquisición 
destes vehículos, reforzando a cola-
boración que a enti dade provincial 
mantén co concello a través do Plan 
Deputación cun investi mento previs-
to de 282.000 euros para 2024.

A maquinaria adquirida permiti u 
“dobrar o ritmo de traballo” Organizan un taller de 

decoración de Nadal
O Concello de Samos organiza un 
taller navideño que se celebrará o 
vindeiro domingo, 1 de decembro, 
na anti ga biblioteca do municipio.
Así, en horario de 17.00 a 19.30 
horas, as persoas parti cipantes, 
que deberán apuntarse a través 
do número 677 399 911, pode-

rán desfrutar dunha tarde pre-
parando decoración de Nadal.
As profesionais de fl oristería Jose 
& Mici de Sarria serán as encarga-
das de guiar este obradoiro que 
terá un custo de 50 euros, xa que 
inclúe todo o material necesario 
para levar a cabo a acti vidade.

O Concello do Páramo organiza 
clases para maiores durante este 
curso 2024-2025, no que terán 
preferencia as persoas empa-
droadas no Concello do Páramo, 
pero nas que poderán parti cipar 

outras persoas doutros concellos 
interesadas. Desta maneira, ha-
berá ximnasia de mantemento 
de 21.00 a 22.00 horas os martes 
e terá lugar pilates de 21.00 a 
22.00 horas os xoves.

Organízanse clases para os 
maiores durante este curso

triacastela

Desde o BNG do Páramo denuncian 
a situación do Goberno local, cuxa 
acción está “totalmente parada”. O 
único que se fi xo nos últi mos meses, 
din, “é o da recollida de alimentos 
para mandar a Valencia”.
Porén, explican, a situación no cen-
tro de saúde “segue igual” a pesar de 
que hai un ano que os nacionalistas 

fi xeran unha manifestación fronte 
ao ambulatorio para pedir máis mé-
dicos. “En agosto houbo días en que 
non había ningún médico e a xente 
quéixase”, explican. 
Normalmente, hai un médico e ou-
tro que vai dous días á semana catro 
horas. “A xente protesta na sala de 
espera porque tardan en atender”.

O BNG criti ca o desleixo 
e a situación no Concello

A Confederación Hidrográfica 
do Miño-Sil (CHMS) responde 
ás declaracións da Conselleira 
de Vivenda e Planificación de 
Infraestruturas no Parlamento 
de Galicia “acusando a este Or-
ganismo de entorpecer a apro-
bación dos Plans Básicos Munici-
pais tramitados pola Xunta”.
“Todo apunta a que estamos 
fronte a unha problemática que 
pouco ten que ver coa imperio-
sa necesidade de colaboración 
cos concellos para facilitarlles a 
xestión dos Plans de Urbanismo 
que dean seguridade xurídica a 
novos desenvolvementos, ne-
cesarios para fixar poboación 
no rural galego”, explicou José 
Antonio Quiroga, presidente da 
CHMS.
“Se o obxectivo fose desblo-
quear, o Parlamento debería 
de instar á Xunta a investir no 
saneamento e o abastecemen-
to dos núcleos deficitarios, co 
ánimo de conseguir que toda 
a poboación galega dispoña de 
auga en cantidade e calidade, 
independentemente de que re-
sidan en cidade ou en núcleo 
rural, ambos os servizos com-
petencia municipal e subsidia-
riamente da Xunta de Galicia”, 
matizou Quiroga. Colaboración 
da CHMS coa Administración 
Autonómica.
“É demostrable, tras as reite-
radas reunións presenciais e 
telefónicas mantidas coa res-
ponsable de Urbanismo da 
Consellería, o total apoio, co-
laboración, predisposición e 
sensibilidade deste Organismo 
de conca, pero hai que lembrar 

que a aplicación da normativa 
é a clave para o bo servizo á ci-
dadanía e para a protección do 
medio ambiente” incidiu o pre-
sidente da CHMS.
O informe preceptivo e vincu-
lante que ha de emitir a CHMS 
está regulado no art. 25.4 da Lei 
de Augas e, por tanto, explican, 
o contido do mesmo non é dis-
crecional.
Por imperativo legal este Orga-
nismo ten que pronunciarse so-
bre a existencia e dispoñibilida-
de de recursos suficientes para 
satisfacer novas demandas.
“Hai que destacar que a nova 
regulación da normativa urba-
nística galega non pode alterar 
o art. 25.4 TRLA, como pretende 
a Xunta, xa que as Comunidades 
Autónomas non poden modifi-
car leis estatais, nin regular de 
forma diferente cuestións de 
competencia exclusiva do Esta-
do, aínda que se manteñen que 

poden aprobar os Plans sen as 
debidas garantías legais, será a 
súa responsabilidade”, explicou 
o presidente.
“Da mala praxe da Xunta existen 
sentenzas do Tribunal Supremo 
que anularon os Plans Xerais de 
Ordenación Municipal, aproba-
do para os municipios de Verín 
e Monterrei (CH Douro), preci-
samente por este tema”, incidiu 
Quiroga. Desde a CHMS expli-
can que no PBM do Concello do 
Páramo foi enviado un informe 
favorable, excepto para 6 nú-
cleos dos 115 que indica a Xun-
ta. Este Plan foi Aprobado pola 
Administración Autonímica, de 
forma parcial por Orde do 13 de 
febreiro de 2023.
En Triacastela e Cartelle, foron 
enviados informes favorables 
da CHMS, como no caso ante-
rior, para algúns núcleos de po-
boación, estando pendente de 
aprobación pola Xunta.

A CHMS sostén que os Plans Básicos 
Municipais están esperando aprobación

o páramo

DEPUTACIÓN

O presidente da Deputación, José 
Tomé Roca, presentou no Parla-
mento galego as liñas estratéxicas 
dos Orzamentos da entidade para 
o 2025, uns presupostos “realistas e 
útiles para os concellos e para o te-
cido social e económico da provin-
cia” que ascenderán a 130 millóns 
de euros, o que representa un 12% 
máis ca neste ano, gracias á aporta-
ción do Estado que se incrementa 
en 14 millóns.
“Continuaremos desenvolvendo o 
noso proxecto ben definido para 
a provincia, con partidas realistas, 
e que se asenta en catro grandes 
piares: A mellora da mobilidade, a 
cooperación cos concellos, o apoio 
aos sectores produtivos, e as políti-
cas sociais”, subliñou o mandatario 
provincial subliñou ante a Comisión 
3ª de Economía, Facenda e Orza-
mentos do Parlamento.
Como “factor clave para o equilibrio 
territorial e, polo tanto, para fixar 
poboación”, José Tomé expuxo que 
a mobilidade é outras das liñas es-
tratéxicas dos Orzamentos 2025 da 
Deputación. Dedícalle o 30% dos re-
cursos, entre as actuacións na rede 
viaria provincial e a cooperación cos 
concellos para a mellora das estra-
das municipais.
Avanzou que a investimentos de 
mellora de estradas a institución 
provincial dedicará no 2025 máis de 
12 millóns de euros, “cun incremen-
to do 100% con respecto ao presen-
te ano” 2024, e á conservación, 5,5 
millóns, “o que supón un 10% máis 
que neste ano”. Un esforzo investi-
dor e un reto dunha dimensión que 
para explicala “basta lembrar que a 
Deputación de Lugo ten a rede de 

estradas provincial máis extensa de 
toda España, con 4.217 quilóme-
tros, e tres veces maior que a da 
Xunta na provincia de Lugo”.

PROTECCIÓN SOCIAL. O Goberno 
provincial, expuxo o presidente, 
dedica un terzo do Orzamento ás 
políticas sociais, “o que nos con-
verte nunha das poucas deputa-
cións de toda España que conta 
cunha rede de protección social 
tan ampla e eficaz”. Unha rede 
que ten como piares o servizo de 
teleasistencia domiciliaria – que 
atende a 2.000 persoas da provin-
cia, o servizo de axuda no fogar e 
a rede de centros de atención a 
maiores.
A Deputación conta con 9 resi-
dencias en funcionamento en 
concellos rurais da provincia, que 
ofrecen 300 prazas asistenciais e 
crean en torno a 225 postos de 
traballo directos. E puxo en valor 
os seus compromisos en materia 
de residencias: ”Nestes momen-
tos temos en construción outros 
4 centros de atención maiores e 

5 en trámite, cos que se comple-
taría a rede de 18 residencias na 
provincia”.

COOPERACIÓN. Destacou que 
a Deputación transfire cada ano 
o 20% do seu orzamento aos 67 
concellos da provincia, “seguindo 
criterios públicos e obxectivos, e 
cun respecto máximo á autono-
mía municipal, pois son os propios 
concellos os que deciden libre-
mente a que fins destinan os re-
cursos económicos que reciben”. 
E que este ano subimos 250.000 
euros, transferíndolles un total 
de 22 millóns. Xunto aos recur-
sos económicos, a Deputación de 
Lugo ofrece asistencia técnica a 
todos os concellos que así o requi-
ren en materia xurídica, urbanísti-
ca, en xestión e cobro de impostos 
municipais, en recursos humanos 
ou en formación, entre outras 
cuestións, co que aforran miles de 
euros e gañan eficacia. Ademais, 
“como reforzo de todo ese apoio e 
asistencia permanente”, explicou 
José Tomé, desenvolve o proxecto 

Impulsa TIC, co que proporciona 
de maneira totalmente gratuíta 
aos 52 concellos que decidiron ad-
herirse servizos e equipamentos 
tecnolóxicos para avanzar na mo-
dernización e na transformación 
dixital da administración, e mello-
rar así o servizo que prestan aos 
veciños. Para iso, a Deputación 
conta con 4,5 millóns de euros 
que conseguiu do Plan de Recupe-
ración, Transformación e Resilien-
cia que o Goberno de España ten 
en marcha gracias ós fondos que 
logrou da Unión Europea.
Polo que respecta aos sectores 
produtivos, o Presidente subliñou 
que a Deputación de Lugo “é hoxe 
un referente en iniciativas públi-
cas en apoio do sector primario, 
un motor económico fundamental 
para a provincia”, destacando de 
cara ao 2025 a aposta por reforzar 
as liñas de actividade da Granxa 
Gayoso Castro, onde funciona o 
primeiro centro público de recría 
de gando vacún de leite de España 
e onde “impulsaremos un proxec-
to estrela para o rural lucense coa 
construción dunha granxa de por-
co celta, cun investimento supe-
rior ao millón de euros para recu-
perar esta raza autóctona e para 
a transferencia do coñecemento 
como axuda ao sector”.
No eido turístico, o presidente 
destacou que, “unha vez que non 
temos atrancos vinculados co Par-
tido Popular”, xa están en marcha 
as obras que restan do Parque 
Central de Galicia, “un proxecto 
que contribuirá decididamente ao 
dinamismo social e económico da 
Ulloa e do conxunto da provincia”.

O orzamento da Deputación crecerá ata 
os 130 millóns euros, asegura Tomé A área do Rural da Vicepresidencia 

pon en marcha a quinta edición 
do programa de axudas ao silvo-
pastoreo e á gandería extensiva O 
que non arde, cun investimento de 
120.000 euros, un 50 % máis que na 
última anualidade.
A convocatoria diríxese a ganderías 
de ovino, cabrún e porcino en ex-
tensivo. Así, as achegas teñen como 
obxectivo financiar gastos de insta-
lación e mantemento de elementos 
de manexo do gando, desde pasto-
res eléctricos e valados fixos ou mó-
biles ata accesorios para a alimenta-
ción ou módulos para a xestión dos 
partos do gando no monte. Ade-
mais, por primeira vez, incorpórase 
como gasto subvencionable (ata 
un 20 % do importe solicitado) os 
gastos de roza previos á instalación 
destes sistemas de protección.
As achegas, que se outorgarán en 
réxime de concorrencia compe-
titiva, oscilarán entre os 300 e os 
6.000 euros por beneficiaria ou 
beneficiario. A convocatoria publi-
carase o xoves 17 de outubro no 
Boletín Oficial da Provincia, esta-
blecendo 15 días hábiles -ata o 8 
de novembro – para tramitar as 
solicitudes.
O que non arde é o primeiro pro-
grama impulsado pola Deputación 
en relación coa prevención de in-
cendios e a xestión do monte.  Na 
súa primeira edición, en 2020, o 
programa implementouse a través 
da colaboración cos concellos, que 
puideron solicitar axudas de Me-
dio Rural para a roza e limpeza das 
faixas laterais da rede viaria muni-
cipal, así como para o mantemento 
da rede de faixas de xestión de bio-
masa coa plantación de especies 
arbóreas autóctonas.

Lanzan unha nova 
edición das axudas 
‘O que non arde’

FADEMUR

Tomé Roca, vén de asinar coa presidenta da Federación de Asociación de 
Mulleres Rurais de Galicia (Fademur), Verónica Marcos Arrojo, un acordo co 
que a institución provincial achega 50.000 euros, mentres que o colectivo 
achega aproximadamente os 3.000 euros restantes para o desenvolvemen-
to dun programa que ten por obxectivo empoderar a muller do rural.

O Club Xirandela de ximna-
sia rítmica de Sarria organiza, 
con motivo da celebración dos 
seus 25 anos, unha master-
class da man de Almudena Cid, 
que gañou oito campionatos 
de España no concurso xeral 
da categoría de honra.
A ex-ximnasta olímpica da se-
lección nacional española, ta-
mén é actriz e escritora, aínda 
que destaca pola súa participa-
ción en catro xogos olímpicos 
consecutivos (Atlanta 1996, 
Sídney 2000, Atenas 2004 e 
Pekín 2008). Obtivo diploma 
olímpico nos dous últimos e é 
a única ximnasta rítmica que 
disputou catro finais olímpi-
cas. Desta maneira, as alumnas 
de ximnasia rítmica do Club 
Xirandela, así como outras 
persoas interesadas, poderán 
gozar dunha actividade que 
terá lugar o vindeiro 23 de no-
vembro no pavillón Jose Mario 
González do Chanto.
As prazas son limitadas, polo 
que se recomenda á xente que 
contacten co Club Xirandela a 

través do correo clubxirande-
la@gmail.com ou no teléfono 
619 034 135.

CAMPUS DE NADAL. O Club 
Rítmica Atalaia organiza o seu I 
Campus de Nadal, que se cele-
brará en Sarria desde o día 26 
ao 29 de decembro.
Para celebrar esta iniciativa, o 
club conta coa colaboración do 
Concello de Sarria e a Deputa-
ción de Lugo.
O Campus contará coa presen-
za de Eneko Lambea, seis veces 
campión de España absoluto, 
quen dirixirá unha Masterclass 
o día 27 de decembro.
A actividade terá lugar no pa-
villón Jose Mario González, O 
Chanto, en xornada de mañá, 
excepto a Masterclass, que 
será en xornada de mañá e tar-
de.
O prazo para inscribirse, aber-
to a todo aquel que queira 
participar a partir de seis anos, 
estará aberto ata o día 9 de 
decembro, podendo anotarse 
a través da web do Club.

O I Open do Camiño Vila de Sa-
rria organizado pola Escola de 
Taekwondo de Sarria, xunto co 
Concello de Sarria, desenvolve-
rase este sábado, 9 de novem-
bro, no pavillón municipal Novo 
da rúa Castelao.
O horario da competición será 
de 9.30 a 14.30 horas, cun parón 
de 11.30 a 12.00 horas no que 
deportistas de elite que están 
clasificados para o campionato 
do mundo de Hong Kong, entre 
os que se atopa o organizador 
e adestrador Álex Losada, fa-
rán unha demostración das di-
ferentes variedades que hai no 
taekwondo. Ademais, vaise fa-
cer un acto de recoñecemento 
para os deportistas que van ir ao 
Mundial. En total, di que se van 
xuntar máis de 250 deportistas 
nesta primeira edición dun total 
de 14 clubs de toda Galicia e de 

Asturias. “Estamos moi conten-
tos porque é a primeira edición 
e imos intentar que medre e que 
se repita no tempo”, sostén Lo-
sada.
Desde a AC Taekwondo agrade-
cen a colaboración do Concello 
de Sarria, e tamén á Federación 
Galega de Taekwondo, represen-
tada por Juan Carlos Eiriz, quen 
dixo estar “moi contento por 

achegar o taekwondo a unha vila 
como a de Sarria”.
Falouse tamén de posibilidades 
de manter este evento ao lon-
go do tempo e de incluso face-
lo rankeable, é dicir, puntuable, 
para entrar na Selección Galega, 
pero é un proxecto a futuro. “Es-
tamos moi ilusionados e temos 
moitas ganas deste sábado”, 
concluíu Álex.

O I Open do Camiño Vila de Sarria 
xuntará máis de 250 profesionais

O Club Baloncesto Sarria orga-
niza o II Campus do Nadal tras 
o éxito da primeira edición. Así, 
desde o Club din que lles enche 
“de entusiasmo o regreso do 
Campus do Nadal”.
Dito campus terá lugar do 26 ao 
29 de decembro, días nos que 
os mozos e mozas apaixonados 
polo baloncesto terán a oportu-
nidade de mellorar as súas ha-
bilidades, gozar do deporte que 
aman e compartir momentos 
inesquecibles nun ambiente de 
compañeirismo e diversión.
Este campus está deseñado 
para xogadores e xogadoras 
de todos os niveis nados entre 
2007 e 2017, e que buscan po-
tenciar o seu xogo baixo a batu-

ta de adestradores cualificados 
e en instalacións de primeiro 
nivel. “Durante catro días, tra-
ballaremos aspectos técnicos, 
tácticos e físicos do baloncesto, 
adaptándonos ás características 
e necesidades dos participan-

tes”, explican.
Ademais da mellora deportiva, 
o Campus do Nadal é “unha ex-
celente oportunidade para fa-
cer novos amigos e vivir unha 
experiencia única nun ambiente 
propio do Nadal”, sosteñen.

O CB Sarria organiza a II edición do 
seu Campus de Nadal en decembro

DEPORTES

Dúas masterclass de 
ximnasia rítmica 

O pavillón O Chanto acollerá os días 
26, 27, 28 e 29 de decembro o II Tor-
neo de Nadal 2024  de fútbol coa 
colaboración do Concello de Sarria.
A organización sostén que haberá 
premios para o equipo campión, 
para o subcampión, para o 3º e para 
o 4º clasifi cado, así como tamén ha-
berá premios para o mellor porteiro 
e para o mellor xogador.

Organizan o II 
Torneo de Nadal

Hai 25 anos, a ximnasta sarriá e 
docente Mónica Fernández deci-
diu poñer en marcha unha escola 
de ximnasia rítmica para seguir os 
pasos que deron con ela e seguir 
promovendo o coñecemento deste 
deporte na súa vila, Sarria. A evo-
lución desde o ano 1999 ao día de 
hoxe valóraa como “súper positi-
va”, xa que empezaron con 5 nenas 
e no día de hoxe pasan das 100. 
Concretamente, teñen 86 alumnas 
do propio Club Xirandela e outras 
do colexio da Merced e do Colexio 
da Asunción en forma de activida-
de extraescolar. Foi neste último 
onde a ximnasia rítmica aterrou 
en Sarria da man de Elena Pérez e 
Noemí Tallón, esta última tamén 
adestradora do club a día de hoxe.  
Ademais, Mónica Fernández puxo 
en marcha en Becerreá, coa axuda 
de pais e nais das nenas do cole, 
un club de ximnasia rítmica co que, 
agora, teñen moi boa colabora-
ción, o Club Ximnasia Becerreá.
As técnicas tamén foron cambian-
do dende os comezos. Cada catro 
anos, facendo coincidir con cada 
ciclo olímpico, “o código da rítmi-
ca modifícase, polo que tes que 
adaptarte a ese código que tes 
que ensinar, ou ás novas técnicas. 
Hai que ir adaptándose ao código 
da Federación Internacional de 
Ximnasia, que marca en cada ci-
clo olímpico o que nos esixen para 
chegar ás competicións”, explica 
Mónica Fernández, que como pro-
fesional deste deporte aposta pola 
expresión corporal, pola rítmica de 
antes: “O bonito da rítmica é que a 
ximnasta che transmita a idea que 
leva a música, que a reflexe ela nun 
tapiz”, destaca. 

OS ÉXITOS DO XIRANDELA.  Con 
esa capacidade para adaptarse, 
o Club Xirandela aposta pola divi-
sión das 86 nenas que teñen como 
alumnas do Club Xirandela en dis-
tintos niveis e categorías segundo 

as idades. 
Desta maneira, de 3 a 6 anos teñen 
as nenas da Escola, onde empezan 
preparando “o que despois quere-
mos ir recollendo”. A partir dos 5 
anos, comeza o nivel de competi-
ción coas categorías de iniciación, 
prebenxamín, benxamín, alevín, in-
fantil, cadete e sénior. Antes tamén 
tiñan máster, pero agora as xim-
nastas de dita categoría son ades-
tradoras das pequenas. Así, explica 
que “é un deporte que comeza a 
idades moi temperás e remata moi 

cedo, porque cando fan os 18 anos, 
teñen que marchar a estudar a ou-
tros lugares e deixan o deporte, 
porque é moi difícil de compaxinar, 
xa que é un deporte que require de 
moito adestramento”.
Con todo, destaca que “para nós, 
as adestradoras, todas as nosas 
ximnastas son un orgullo, xa que 
cada unha ten as súas peculiari-
dades e obxectivos, pero todas 
nos sorprenden, principalmente 
porque cando se desfruta do que 
fas, consegues as metas máis fa-
cilmente”.

A nivel de éxitos de competición 
destacan diversos equipos con 
títulos provinciais, campións ga-
legos, subcampións galegos e 
bronce galego. Cabe resaltar os 
tres conxuntos que tiveron a nivel 
absoluto e nivel base, que logra-
ron desfrutar da experiencia de 
competir nun campionato nacio-
nal: “O conxunto de nivel absolu-
to chegou a un nacional absoluto 
en Granada, un conxunto de ni-
vel base estivo en 5 campionatos 
de España consecutivos e outro 

conxunto de nivel base tamén es-
tivo nun campionato nacional en 
Pamplona, tras proclamarse tres 
anos consecutivos campioas ga-
legas. Chegar a un nacional é moi 
difícil, máis en Sarria, porque non 
temos infraestruturas para ades-
trar ao nivel que se precisa. Por 
exemplo, temos a necesidade da 
altura nun pavillón onde realizar 
cos nosos aparatos as esixencias 
que teríamos que levar a cabo”. 
Así, di que ultimamente sempre 
apostan polos conxuntos, non 
por actuacións individuais, xa que 

“a experiencia dinos que as xim-
nastas desfrutan máis e pásano 
mellor e traballan mellor xuntas, 
ademais de dar máis cabida a un 
maior número de ximnastas para 
acceder á competición”, sostén. 
Todos estes éxitos acádanse a tra-
vés dunha serie de valores que se 
promoven desde o Club Xirande-
la, aínda que Fernández sostén 
que “o máis importante é que as 
nosas nenas desfruten da rítmica 
e logo, dependendo dos niveis, 
imos intentando que teñan certo 
nivel para competir. Nós se vemos 
potencial non o freamos, e sem-
pre que estean as familias e elas 
de acordo, nós tiramos ata o que 
se poida conseguir”.
“O noso principal obxectivo é que 
sexan felices e desfruten da rít-
mica, pero tamén que noten os 
beneficios deste deporte, que son 
mellorar a postura corporal, estar 
máis activas, levar unha vida sau-

dable... e tamén aprenden a gañar 
e perder, que é moi importante 
para a vida. Sempre promovemos 
os valores do deporte, que son 
traballar en equipo, o compañei-
rismo, a amizade, o respecto, a 
disciplina, a empatía... Nós o que 
conseguimos e o que queremos, 
en definitiva, é que fagan equipo 
e club, que as pequenas e maio-
res se vexan nun equipo e que 
aprendan unhas das outras: as pe-
quenas das maiores e as maiores 
das pequenas”, conclúe Mónica 
Fernández.

O PRESENTE E O FUTURO DO 
CLUB. Actualmente, o Club Xi-
randela convive con outros dous 
clubs de ximnasia rítmica na vila, 
así como con decenas de deportes 
e equipos que adestran en Sarria, 
que é “unha vila de moito deporte 
na que convivimos todos da ma-
neira máis harmónica posible. Con 
todo, di, hai tanto deporte “que 
non cabemos nos tres pavillóns”, 
por iso, cre que unha das necesi-
dades sería ter un outro pavillón 
“con máis altura principalmente 
para o noso deporte”. Iso tamén 
facilitaría a organización dos ades-
tramentos, xa que co número de 
nenas que teñen, ás veces hai pro-
blemas coa organización dos ho-
rarios, pero, ante todo, “sabemos 
que desde o Concello faise o que 
se pode e agradecemos sempre a 
predisposición do Concello de Sa-
rria, que sempre nos axuda a todo 
o que precisamos”.
Con respecto ao futuro, o máis 
inmediato e o que lles fai máis 
ilusión ás xirandelas é a mas-
terclass da ximnasta Almudena 
Cid, que vén polo 25 aniversario. 
“Queriamos traela no campus de 
verán, pero non puido ser, entón 
seguimos a intentalo e conse-
guimos que o vindeiro día 23 de 
novembro, Sarria conte coa súa 
presenza e as nosas ximnastas 
vivan unha experiencia que esta-
mos seguras non se van esquecer. 
Para nós é un luxo, é o broche de 
ouro a un ano cheo de emocións, 
sorpresas e celebracións”. 
Despois, comezarán a traballar 
de cara á tempada 2025 para 
competir nos campionatos pro-
vinciais e “intentaremos chegar 
aos autonómicos, estando pre-
sentes e representando a Sarria 
como o vimos facendo dende hai 
moito tempo”, desexa. E, como 
cada ano, organizarán o Torneo 
Vila de Sarria, que en 2025 sería 
a XXIV edición, e o Campus de 
Verán, que seguro traerá sorpre-
sas coma cada ano que se realiza. 
“O máis importante, seguir como 
ata agora, vendo desfrutar ás 
nosas ximnastas do noso depor-
te, e sempre abertas a participar 
no que sexa, con tal de ver que 
gozan co que fan, e poder seguir 
cumprindo anos e transmitindo 
a ximnasia rítmica a moitas máis 
xeracións”.

“O máis importante é que as 
ximnastas gocen da rítmica”
O Club Xirandela fai 25 anos desde a súa posta en marcha en 1999 e Mónica 
Fernández, adestradora e promotora da entidade, pon en valor a rítmica

O mosteiro de Santa Ma-
ría de Loio, localizado 
na parroquia de San 
Salvador das Cortes, en 
Paradela, foi un lugar 

moi relevante na historia do Camiño 
de Santiago. Actualmente, só queda 
unha capela, que ademais foi recen-
temente restaurada.
Preto do río Miño, a capela atópa-
se próxima ás inmediacións da ruta 
PR-G 14 ‘Roteiro do Loio’, que leva a 
descubrir lugares como fervenzas e 
regatos de Paradela. De construción 
moderna, xa que vén de ser renova-
da, conta cunha imaxe de Santiago 
que resume o que alí sucedeu, o 
nacemento da Orde dos Cabaleiros 
de Santiago, fundada para a protec-
ción dos peregrinos e do sepulcro do 
Apóstolo arredor dos séculos IX-X.
A orde militar de Santiago ten orixes 
confusas, tanto na súa faceta cas-
trense como na santiaguista, pero 
o seu primeiro antecedente pare-
ce remontarse ao século IX, cando 
xorde en Santiago a Irmandade dos 
Cabaleiros Cambeadores, a orixe dos 
Cabaleiros de Santiago da Espada.
Cando o rei coñece que os pere-
grinos eran asaltados e roubados, 
manda “a Brandeso seu capelán mor 
que dos mais altos fillosdalgo dela e 
dos pobladores que nela estuviesen, 
juntasse ante o Apóstol doce que 
coydasen das moedas, oro e prata e 
outros haberes que viñan de longas 
terras, que traguían os Romeyros…”. 
Estes cabaleiros eran os templarios 
de Galicia, que defendían os peregri-
nos e gardaban o sepulcro do Após-
tolo Santiago.
O rei funda “una cofradía de la espa-
da de este divino patrón (Santiago) 
en Galicia, señalando trece califica-
dos caballeros en memoria de Cris-

to y sus doce Apóstoles…origen de 
la Orden Militar de Santiago… en la 
cual hubo 42 maestres hasta que la 
incorporaron a su real corona los Re-
yes Católicos”, segundo Méndez Sil-
va. Pero a creación da Orde en toda 
a súa plenitude do que significou na 
historia hai que situala no reinado de 
Fernando II. O profesor Amor Meilán 
recolle na súa Historia da provincia 
de Lugo, tomo IV, como foi a históri-
ca asemblea que tivo lugar en Santa 
María de Cortes para a creación da 
Orde: “Unos cuantos nobles en li-
naje, insignes en sabiduría, fuertes 
en las armas y gloriosos en todo lo 
material, pero pobres en virtudes y 
viciosos…arrepentidos de su vida de 
disipación y escándalo, resolvieron 
sin abandonar las reglas de la caba-
llería, a la cual pertenecían…, hacer 
vida común y someterse a una regla 
religiosa que fuese como norma de 
su conducta y designar entre ellos un 
Prefecto y otros dignatarios que los 
dirigiesen y guiasen”.
Así, o intento dos cabaleiros acadou 
fortuna e a Orde conseguiu pres-
tixio e a protección de reis, prela-
dos e papas. O rei Don Fernando, 
en 1170, incorpora a Orde a este 
mosteiro. Unidos en irmandade os 
cabaleiros e os cóengos, acordan fa-
cer as constitucións da mesma, nas 
que se establece que é no mostei-
ro onde se celebrarían os capítulos 
xerais, e que á morte do Maestre 
e ata a elección doutro, o prior da 
casa rexería o maestrazgo e toda a 
Orde. En 1171 o arcebispo de Santia-
go nomea cóengo da súa igrexa ao 
Maestre e a todos os seus sucesores, 
entregándolle unha bandeira cunha 
cruz bordada en forma de espada. 
O Papa Alejandro III, por medio da 
bula do 5 de xullo de 1175, aproba 

a constitución canónica da Orde, ci-
tando o mosteiro, o que demostra a 
gran importancia que alcanza para a 
milicia xacobea. Porén, xorden an-
tagonismos entre os santiaguistas, 
creándose dous bandos, discrepan-
cias que se agudizan no momento 
de elixir Maestre. Fan causa común 
os de Galicia e León fronte aos de 
Castela. A elección de Fuencalada 
desgusta ao Conde de Sarria e isto 
foi seguramente o motivo de que se 
apartase da Orde, renunciado ao há-
bito e á encomenda que lle fora con-
cedida, fundando así outra milicia. 
Coa morte daquel Maestre en 1184, 
volven as discordias entre os galaico 
leoneses e os casteláns, que vencen 
de novo, nomeando a don Fernando 
Díaz de Ávila, quen ao pouco tempo 
renuncia ao cargo e sucédelle o de 
Lemos.
Esta milicia tivo o seu lugar de en-
terramento para os cabaleiros de 
Galicia no lugar de Vilar de Doas, tal 
e como investigou o cura e escritor 
Elías Valiña Sampedro.

O Mosteiro e a Capela de Santa María de Loio
Recentemente restaurada, a capela é o que queda dun antigo mosteiro que foi a orixe da Orde dos Cabaleiros de Santiago

DESCUBRINDO O PATRIMONIO




